
Ҳурматли ҳамкасблар!
Сизларни чин дилдан самимий қут-

лашдан беҳад хурсандман.
Саммитни юқори даражада ташкил эт-

гани ва анъанавий меҳмондўстлик учун 
Қозоғистон Республикаси Президенти 
Қосим-Жомарт Кемелевич Тоқаев номи-
га билдирилган миннатдорлик сўзларига 
қўшиламан.

Бугунги учрашувимиз МДҲ доираси-
даги ҳамкорлик бўйича асосий фаолия-
тимиз якунларини сарҳисоб қилиш ва 
келгусидаги режаларни белгилаб олиш 
учун яхши имконият ҳисобланади.

Ҳурматли делегациялар раҳбарлари!
Куни кеча Осиёда ҳамкорлик ва ишонч 

чоралари бўйича кенгаш йиғилишида биз 
жаҳонда юзага келаётган вазият ҳақида 
батафсил фикр алмашиб олган эдик.

Кучайиб бораётган танглик ва 
 стратегик ноаниқлик, замонавий дунё тар-
тиботининг асослари ва  тамойилларига 
путур етаётганини барчамиз қайд этдик.

Озиқ-овқат ва энергия хавфсизлиги-
га қарши таҳдидлар хатарли даражага 
етиб, кўплаб минтақаларда ижтимоий 
ларзалар ва беқарорлик ҳолатларини 
келтириб чиқармоқда.

Афсуски, Ҳамдўстлик макони ҳам 
бундан четда қолаётгани йўқ. Ушбу 
салбий тенденцияларнинг барчаси 
барқарор ривожланишни таъминлашга 
қаратилган умумий ҳаракатларимизга 
тўсқинлик қилмоқда.

Кўриниб турибдики, бундай кенг 
кўламдаги муаммоларни фақатгина 
биргаликда ҳал этиш мумкин. Айнан 
шунинг учун биз МДҲ майдонидан мак-
симал даражада фойдаланишимиз — 

 Ташкилотимизнинг мавжуд  салоҳиятини 
чуқур таҳлил қилишимиз ва кўп қиррали 
ҳамкорликнинг бутун имкониятларини 
ишга солишимиз лозим.

Ҳурматли ҳамкасблар!
Шуни мамнуният билан қайд 

 этмоқчиманки, мавжуд хатарларга қа-
рамасдан, биз МДҲ доирасида барча 
йўналишлар бўйича ижобий ўсиш суръ-
атларини таъминлашга эришмоқдамиз. 
Хусусан, Ўзбекистоннинг Ҳамдўстлик 
давлатлари билан товар айланмаси, ўт-
ган йил якунига кўра, 35 фоизга ошди, 
жорий йил бошидан буён эса яна учдан 
бир баробар ўсди.

Машинасозлик, энергетика, кимё, фар-
мацевтика, тўқимачилик ва бошқа соҳа-
ларда кооперация лойиҳалари муваф-
фақиятли амалга оширилмоқда. Биргина 
сўнгги ойларнинг ўзида МДҲ мамлакат-
ларидаги шерикларимиз билан 800 дан 
ортиқ янги корхоналар ишга туширилди.

Маданий алоқаларимиз жадал ривож-
ланмоқда. Мунтазам равишда фестивал-
лар, концертлар, ярмаркалар, спорт ва 
бошқа тадбирлар ўтказиб келинмоқда.

Ҳурматли саммит иштирокчилари!
Бугунги босқичда, бизнинг назаримиз-

да, умумий ҳаракатларимизни қуйидаги 
масалаларнинг ечимига қаратишимиз 
 муҳимдир.

Биринчи. Ўзаро савдодаги тўсиқларни 
тезкор бартараф этиш юзасидан амалий 
чоралар қабул қилишимиз зарур. Биз бу 
ҳақда жуда кўп гапирдик. Энди амалий ҳа-
ракатларга ўтиш вақти келди.

Ўзбекистон МДҲ доирасида эркин 
савдо тартибидаги мавжуд чекловларни 
 тўлиқ бекор қилишга тайёр.

Биз, шунингдек, 2009 йилдаги Товарлар 
ишлаб чиқарилган мамлакатни аниқлаш 
қоидаларига қўшилиш тўғрисида қатъий 
қарор қабул қилдик. Ҳамдўстликдаги ҳам-
корларимиздан ҳам ана шундай ҳаракат-
ларни кутиб қоламиз.

Қабул қилинган МДҲнинг 2030 йилга 
қадар мўлжалланган иқтисодий тараққиёт 
стратегиясини амалга ошириш мақсадида 
турдош вазирларимизга ўзаро савдо ўси-
шини рағбатлантириш бўйича аниқ чора-
тадбирларни ишлаб чиққан ҳолда, бир ой 
муддатда маслаҳатлашувлар ўтказишла-
ри юзасидан топшириқ беришни таклиф 
этаман.

Иккинчи. Озиқ-овқат хавфсизлиги ўза-
ро ҳамкорликнинг асосий йўналиши бўлиб 
қолмоқда. Нарх-навонинг сунъий ўсишига 
йўл қўймаслик ҳамда инфляцияни жилов-
лаш мақсадида МДҲ маконида озиқ-овқат 
маҳсулотлари тўсиқларсиз етказиб бери-
лиши учун қулай шарт-шароитлар яратиш 
муҳимдир.

Ўзбекистон ўз ҳамкорларини узоқ муд-
датли фьючерс шартномаларини тузиш 
орқали озиқ-овқат маҳсулотлари, хусусан, 
эртапишар қишлоқ хўжалиги маҳсулотла-
ри билан таъминлашга тайёр.

Ўз навбатида, биз ғалла, ёғ-мой ва озу-
қабоп экинларнинг кафолатланган тарзда 
етказиб берилишидан манфаатдормиз.

МДҲ Ҳукумат раҳбарлари кенгашига 
талаб юқори бўлган озиқ-овқат товарла-
рини кафолатланган тарзда етказиб бери-
лишининг ҳар йилги квотасини келишиш 
механизмини ишлаб чиқиш ва тасдиқлаш 
юзасидан топшириқ берилишини таклиф 
этамиз.

МД² МАКОНИДАГИ ²АМКОРЛИКНИНГ  
ЭНГ МУ²ИМ ЙªНАЛИШЛАРИ  

БЕЛГИЛАБ ОЛИНДИ

Ўзбекистон Республикаси Президенти Шавкат Мирзиёев 14 октябрь куни Қозоғистон пойтахти Остона 
шаҳрида Мустақил Давлатлар Ҳамдўстлиги Давлат раҳбарлари кенгашининг мажлисида иштирок этди.

ªЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ  

МУСТА¯ИЛ ДАВЛАТЛАР ²АМДªСТЛИГИГА  
АЪЗО ДАВЛАТЛАР РА²БАРЛАРИ КЕНГАШИ 

ЙИ¡ИЛИШИДАГИ НУТ¯И

Қозоғистон Республикаси Прези-
денти Қосим-Жомарт Тоқаев раис-
лигида ўтган саммит ишида Озар-
байжон Республикаси Президенти 
Илҳом Алиев, Арманистон Респуб-
ликаси Бош вазири Никол Пашинян, 

Ўзбекистон Республикаси Президенти 
Матбуот хизмати суратлари.

Учрашувда Россия Федерацияси 
Президенти Владимир Путин, Қозоғис-
тон Республикаси Президенти Қосим-
Жомарт Тоқаев, Қирғиз Республикаси 
Президенти Садир Жапаров, Тожикис-
тон Республикаси Президенти Эмомали 
Раҳмон ва Туркманистон Президенти 
Сердар Бердимуҳамедов ҳам қатнашди.

“Марказий Осиё — Россия” формати-
даги ҳамкорлик, минтақавий ва халқаро 
аҳамиятга молик долзарб масалалар 
юзасидан фикр алмашилди.

Давлатимиз раҳбари минтақавий 
шерикликни кучайтириш мақсадида 
савдо-иқтисодий, транспорт-коммуника-
ция, энергетика ва маданий-гуманитар 

 соҳалардаги, атроф-муҳитни муҳофаза 
қилиш борасидаги алоқаларни янада 
юқори босқичга олиб чиқишга қаратил-
ган ташаббусларни илгари сурди.

ЎзА
Беларусь Республикаси Президенти 
Александр Лукашенко, Қирғиз Рес-
публикаси Президенти Садир Жапа-
ров, Россия Федерацияси Президенти 
Владимир Путин, Тожикистон Респуб-
ликаси Президенти Эмомали Раҳмон, 

Туркманистон Президенти Сердар 
Бердимуҳамедов ҳамда МДҲ Ижроия 
қўмитаси раиси — Ижрочи котиби 
Сергей Лебедев қатнашди.

Марказий Осиёда кўп қиррали ҳам-
корликни янада кенгайтириш ва минта-
қавий шерикликни мустаҳкамлашнинг 
муҳим масалалари кўриб чиқилди.

Президентлар олий даражада эри-
шилган, энг аввало, товар айирбош-
лашни кўпайтириш, саноат, энергетика, 

транспорт, инфратузилма, қишлоқ хў-
жалиги соҳаларида устувор инвестиция 
лойиҳаларини амалга ошириш бораси-
даги келишувларни рўёбга чиқариш за-
рурлигини таъкидладилар.

Шунингдек, минтақавий тузил-
малар, шу жумладан, ШҲТ ва МДҲ 

 доирасидаги ҳамкорликка оид масала-
лар муҳокама қилинди.

Шу билан Президент Шавкат 
 Мирзиёевнинг Қозоғистонга амалий 
ташрифи якунланди.  

ЎзА 

“МАРКАЗИЙ ОСИЁ – РОССИЯ” САММИТИ

ªЗБЕКИСТОН ВА ТОЖИКИСТОН 
ПРЕЗИДЕНТЛАРИ МД² САММИТИ 

ДОИРАСИДА УЧРАШДИЛАР

Ўзбекистон Республикаси Президенти Шавкат Мирзиёев  
14 октябрь куни Остона шаҳрида “Марказий Осиё – Россия” 

саммитида иштирок этди.

Ўзбекистон Республикаси Президенти Шавкат Мирзиёев 14 октябрь куни  
Мустақил Давлатлар Ҳамдўстлиги Давлат раҳбарлари кенгашининг мажлиси доирасида  

Тожикистон Республикаси Президенти Эмомали Раҳмон билан учрашув ўтказди.

Ўзбекистон Президенти ҳузуридаги 
Стратегик ва минтақалараро тадқи-
қотлар институти томонидан мамла-
катимизда илк бор ташкил этилаётган 
экспертлар учрашувида Озарбайжон, 
Қозоғистон, Қирғизистон, Ўзбекистон, 
Туркия ва Венгриядан етакчи таҳли-
лий марказлар мутахассислари, Тур-
кия савдо-саноат палатаси ва Туркий 
давлатлар ташкилоти котибияти масъ-
уллари иштирок этди. Транспорт ло-
гистикаси компаниялари раҳбарлари, 
халқаро экспедиторлар, автоташувчи-
лар, логистика уюшмалари вакилла-
ри, қатор олий ўқув юртлари олимлари 
ҳам таклиф этилди.

Стратегик ва минтақалараро тад-
қиқотлар институти директори Элдор 
Арипов, Туркий давлатлар ташкилоти 
бош котиби ўринбосари Гисмат Гоза-
лов, Ўзбекистон ташқи ишлар вазири 
ўринбосари Ғайрат Фозилов ва бош-
қалар туркий давлатларнинг савдо-иқ-
тисодий ҳамкорлиги истиқболи, транс-
порт коммуникацияси боғлиқлигини 
ривожлантириш, энергетика, саноат, 
қишлоқ хўжалиги, савдо соҳаларига 
инновацион технология ва рақамли 
ишланмаларни жорий қилиш бўйича 
шерикликни  фаоллаштириш масала-
лари юзасидан маъруза қилди.

Ўзбекистон 2019 йилдан буён Тур-
кий давлатлар ташкилоти (ТДТ) фао-
лиятида иштирок этиб келмоқда. Ўтган 
қисқа давр ичида Президент Шавкат 
 Мирзиёев ташкилот доирасида ҳам-
корликни янада ривожлантиришга 
қаратилган 30 дан зиёд ташаббус ва 
таклифни илгари сурди. Ўзаро товар 
айирбошлаш ҳажмини ошириш учун 
Туркий давлатлар савдо ҳамкорлиги 
тадқиқот маркази ташкил этиш, ТДТ 
доирасида аъзо мамлакатларнинг 
транспорт соҳасидаги боғлиқлиги дас-
турини қабул қилиш, доимий фаолият 
юритувчи экспертлар ва IT мутахас-
сислар платформасини шаклланти-
риш шулар жумласидан.

САМАРҚАНД САММИТИ ОЛДИДАН

ТУРКИЙ ДАВЛАТЛАР ТАШКИЛОТИ: ªЗАРО БО¡ЛИ¯ЛИК 
РУ²ИДАГИ АМАЛИЙ ТАКЛИФ ВА ТАШАББУСЛАР МАЙДОНИ

Пойтахтимиздаги “Ўзбекистон” халқаро анжуманлар саройида 
Туркий давлатлар ташкилотига аъзо ва кузатувчи мамлакатлар 
ташқи сиёсий тадқиқотлар расмий марказларининг навбатдаги — 
саккизинчи йиғилиши бўлиб ўтди.

Бугунги кунда туркий давлатлар-
нинг ўзаро ҳамкорлиги барча йўна-
лишларда изчил кенгайиб бормоқда. 
Ташкилот нуфузли минтақавий тузил-
ма мақомини мустаҳкамлаб, замона-
вий халқаро муносабатлар тизимининг 
муҳим элементига айланмоқда. 

— Туркий давлатлар таҳлил 
марказлари йиғилишини Ўзбекис-
тонда илк бор ўтказяпмиз, — деди 
 Э.Арипов. — Ўзбекистоннинг Туркий 
давлатлар  ташкилоти доирасидаги 
алоқалари изчил кенгаймоқда. Истан-
бул саммитида Туркий тилли давлат-
лар ҳамкорлик кенгаши платформаси 
тўлақонли ташкилотга айланганидан 
сўнг Самарқанддаги саммит мам-
лакатларимиз раҳбарларининг янги 
форматдаги биринчи учрашуви бў-
лади. Ижобий натижаларга қарамай, 
эришилган ютуқларда тўхтаб қол-
маслик муҳимлигини ҳам тушунамиз. 
ТДТ аъзолари ўртасидаги савдо-иқ-
тисодий алоқаларни янада кенгайти-
ришни таъминлаш зарур. Биз сиёсий, 
иқтисодий, савдо, энергетика, транс-
порт ва коммуникация соҳаларида 
ТДТнинг мавжуд улкан салоҳиятини 
самарали амалга ошириш масаласи-
ни батафсил кўриб чиқишимиз керак.

Давлатимиз раҳбарининг ТДТ дав-
латлари ўртасида савдо ҳамкорлиги 
бўйича тадқиқот марказини ташкил 
этиш тўғрисидаги таклифини ало-
ҳида қайд этиш зарур. Унинг асосий 
вазифаси ташкилот доирасида савдо 
алоқалари соҳасидаги “ўсиш нуқта-
ларини” аниқлаш ва улардан фойда-
ланиш бўйича амалий тавсиялар иш-
лаб чиқишдан иборат. Экологик тоза, 
энергия тежовчи технологияларни 
жорий этиш бўйича ўзаро фаолият 
кучайтирилиши талаб этилади. ТДТ 
доирасида доимий фаолият юритув-
чи экспертлар ва IT мутахассислар 
платформасини шакллантириш бо-
расидаги ташаббуслар шунга  йўнал-
тирилган.

Марказий Осиё ва Жанубий Кавказ 
ўртасидаги ўзаро алоқани ривожлан-
тириш ҳам катта аҳамиятга эга. Шу 
муносабат билан “Хитой — Қирғизис-
тон — Ўзбекистон” коридори яратили-
ши Марказий Осиёни ТДТ мамлакат-
лари ҳамда Хитой ва Жанубий Осиё 
минтақаси билан боғлайдиган кўприк-
ка айланади. “Термиз — Мозори-Ша-
риф — Кобул — Пешовар” темир йўли 
лойиҳаси эса Жанубий ва Жануби-
шарқий Осиё бозорларига чиқиш учун 
янги, муқобил имкониятлар яратади.

Кўп томонлама самарали ҳамкор-
ликни янада ривожлантириш учун 
академик ва таҳлилий институтлар 
ўртасидаги алоқани кенгайтириш 
лозим. ТДТ доирасидаги ҳамкорлик 
айнан экспертлар томонидан ишлаб 
чиқилган механизм ва инструментлар 
асосида йўлга қўйилиши билан аҳа-
миятлидир.

ТДТга аъзо мамлакатлар 150 мил-
лионга яқин инсон капиталига эга. 
Умумий ялпи ички маҳсулоти қиймати 
1,2 триллион долларни ташкил этади. 
Бу Осиё ялпи ички маҳсулотининг 5,5 
фоизидир. ТДТ мамлакатлари иқтисо-
диёти жадал ривожланмоқда. Уларда 
саноатнинг йиллик ўсиш суръати ўрта-
ча 8-12 фоизни ташкил қилади.

Ташкилотнинг яна бир муҳим ютуғи 
шундаки, у ўхшаш қадриятлар ва та-
мойилларни тарғиб қилувчи мамлакат-
ларни ўзида бирлаштирган. Салоҳият-
ларимизни ана шундай пойдеворга 
жамлаш ҳозирги геосиёсий шароитда 
катта аҳамиятга эга. Қайд этилгани-
дек, фақат ҳамжиҳатлик ва биргалик-
даги саъй-ҳаракатлар билан ҳозирги 
нотинч дунёда юзага келаётган синов 
ва таҳдидларни енгиб ўтиш мумкин.

— Тадбир 11 ноябрь куни Самар-
қандда бўлиб ўтадиган, туркий давлат-
лар ўртасидаги амалий ҳамкорликни 
янги босқичга кўтариши кутилаётган 
Туркий давлатлар ташкилотининг олий 
даражадаги биринчи саммити арафа-
сида ўтказилмоқда, — дейди Ўзбе-
кистон Президенти Администрацияси 
ҳузуридаги Иқтисодий тадқиқотлар ва 
ислоҳотлар маркази директори Обид 
Ҳакимов. — Унда ТДТнинг 2022-2026 
йилларга мўлжалланган стратегияси 

қабул қилиниши давлат раҳбарлари 
учрашувининг муҳим воқеаси бўлади. 
Ҳозир ушбу ҳужжатни тайёрлаш фаол 
босқичга кирган. Бизнинг асосий мақ-
садимиз ташкилот доирасидаги ўзаро 
ҳамкорликни янада юқори даражага 
олиб чиқиш, унга янги динамика ва йў-
налиш беришдир.

Тадбирда асосий эътибор ТДТ май-
донида савдо-иқтисодий кооперация 
ва транспорт логистикаси боғлиқли-
гини ривожлантириш масаласига қа-
ратилди. 2016 йилдан буён Ўзбекис-
тоннинг туркий давлатлар билан товар 
айирбошлаш ҳажми 3 баробар ортган. 
Ўзбекистон ташқи савдосининг 22 
фоизи ТДТ мамлакатлари ҳиссасига 
тўғри келади. Инвестициявий ҳамкор-
лик ҳам жадал ривожланмоқда. 

Туркий давлатлар ташкилоти 
 аъзоларининг саноат, энергетика, қиш-
лоқ хўжалиги, транспорт логистикаси, 
савдо соҳасидаги алоқалари ва ўзаро 
боғлиқлиги, рақобатбардош таъминот 
занжирини яратишдаги инновацион 
технологиялар, рақамли хизматлар, 
янги геосиёсий вазиятдаги ҳамкорлик 
истиқболлари йўналишлари бўйича 
ўзаро фикр алмашилди ва зарур так-
лиф-тавсиялар ишлаб чиқилди. Таш-
килотга аъзо мамлакатлар таҳлилий 
марказлари ўртасида ўзаро англашув 
меморандуми имзоланди. Бу ҳужжат 
турли соҳаларда ҳамкорликни фаол-
лаштириш механизмини ишлаб чиқиш, 
ташкилот фаолиятини экспертлар то-
монидан қўллаб-қувватлаш жараёни-
ни чуқурлаштиришга қаратилган.

Савдо-иқтисодий кооперация, 
транспорт коммуникацияси боғлиқ-
лиги ва иқтисодиёт тармоқларини ра-
қамлаштириш соҳаларида ҳамкорлик-
ни кенгайтиришга доир тавсияларни 
ўз ичига олган якуний ҳужжат ҳам қа-
бул қилинди.

Мажлисда Туркий давлатлар таш-
килоти раҳбарларининг Самарқандда 
бўлиб ўтадиган саммитида фойдали 
ва янги, амалий тавсиялар ҳамда та-
шаббуслар ишлаб чиқилди. 

Лутфулла СУВОНОВ,
“Янги Ўзбекистон” мухбири

Учинчи. Мамлакатларимизнинг транс-
порт тизимига бўлган жиддий таҳдидлар-
ни инобатга олган ҳолда, янги логистика 
йўлакларини ҳамкорликда ривожланти-
риш ғоят муҳим, деб ҳисоблаймиз.

Бу ўринда гап “Термиз — Мозори-Ша-
риф — Кобул — Пешовар” ҳамда “Хитой 
—  Қирғизистон — Ўзбекистон” темир йўл-
ларини қуриш бўйича лойиҳалар ҳақида 
бормоқда. Ушбу йўллар МДҲ транскон-
тинентал транспорт ташувларининг му-
ҳим занжирига айланишига кўмаклашади 
ҳамда юкларни олиб ўтишнинг муддати ва 
нархини бир неча баробар қисқартириб, 
амалдаги йўналишларни изчил тўлдириб 
боради.

Ишончим комилки, трансмиллий йўлак-
ларнинг кўпвариантли бўлиши Ҳамдўст-
лик давлатлари маҳсулотлари учун кенг 
 кўламли янги бозорларни очади.

Тўртинчи. Ўзаро инновацион ҳамкор-
лик ва ёшлар масаласида муносабатлар 
соҳасида қабул қилинган стратегик дас-
турий ҳужжатларни амалга ошириш мақ-
садида кейинги йил Ўзбекистонда МДҲ 
мамлакатлари ёш олимларининг “Ёшлар 
— инновация тарафдори” шиори остидаги 
биринчи конгрессини ўтказишни таклиф 
этамиз.

Анжуман доирасида стартап лойиҳалар 
ва инновацион ишланмалар кўргазмаси, 
тўртинчи авлод жаҳон саноат етакчилари 
иштирокида тақдимотлар ҳамда “маҳорат 
дарслари” ташкил этилади.

Бешинчи. Гуманитар ҳамкорлик соҳа-
сида таълим, илм-фан, соғлиқни сақлаш, 

спорт, маданият ва санъат борасидаги 
қўшма лойиҳа ва дастурларнинг амалга 
оширилишида янада фаол кўмаклашиш 
ва иштирок этишга тайёрмиз.

2023 йилда Санкт-Петербург шаҳрини 
МДҲнинг маданият пойтахти деб эълон 
қилиш ҳақидаги қарорни қўллаб-қувват-
лаймиз. 

Ўз навбатида, қадимий Самарқанд 
шаҳрини 2024 йилда МДҲнинг маданият 
пойтахти, деб эълон қилишни таклиф эта-
миз. Бундан ташқари, ҳар йили шахмат 
бўйича Ҳамдўстлик очиқ кубогини ўтказиш 
ташаббусини илгари сурамиз.

Ҳурматли ҳамкасблар!
Ўзбекистон томони бугунги саммитнинг 

кун тартибига киритилган ҳужжатларнинг 
қабул қилинишини қўллаб-қувватлайди.

Биз, шунингдек, Ташкилотнинг Ижро қў-
митаси раиси — МДҲ Ижрочи котиби Сер-
гей Николаевич Лебедевнинг ваколатлари 
навбатдаги муддатга узайтирилишини 
маъқуллаймиз.

Биз уни тажрибали ва масъул раҳбар 
сифатида яхши биламиз, мамлакатлари-
миз ўртасидаги кўп томонлама муноса-
батларни кенгайтириш борасидаги фаол 
саъй-ҳаракатларини қадрлаймиз.

Сўзимнинг якунида Қирғиз Республи-
каси Президенти Садир Нургожоевич Жа-
паровга Ташкилотимизга келгуси йилда 
қиладиган раислик фаолиятида муваф-
фақиятлар тилаб қоламан.

Ишонаманки, бугунги йиғилиш якунла-
ри Мустақил Давлатлар Ҳамдўстлиги ма-
конида амалий ҳамкорлик самарадорли-
гини оширишга имкон беради.

Эътиборингиз учун ташаккур.

ªЗБЕКИСТОН РЕСПУБЛИКАСИ 
ПРЕЗИДЕНТИ ШАВКАТ 

МИРЗИЁЕВНИНГ МУСТА¯ИЛ 
ДАВЛАТЛАР ²АМДªСТЛИГИГА 

АЪЗО ДАВЛАТЛАР РА²БАРЛАРИ 
КЕНГАШИ ЙИ¡ИЛИШИДАГИ НУТ¯И

— Муболағасиз айтиш мумкинки, Ўзбекистон 
ва Покистон раҳбарларининг фаол мулоқоти ҳу-
куматлар, ҳудудлар, ишбилармон доиралар да-
ражасидаги ҳамкорликни янада мустаҳкамлашга 
хизмат қилади.

Ҳукуматимиз Ўзбекистонга Марказий Осиёда-
ги энг муҳим ва йирик ҳамкор сифатида қарайди. 
Тошкент ва Исломобод сиёсий, савдо-иқтисодий, 
сармоявий ҳамда транспорт соҳаларида ўзаро 
ҳамкорликни ривожлантириш, минтақавий инфра-
тузилма лойиҳаларини амалга оширишга интил-
моқда.

Покистон Ташқи ишлар вазирлиги Ўзбекис-
тон ва минтақанинг бошқа давлатларининг 
асосий ҳамкорига айлана олишимизга умид 
қилади. Бу минтақавий интеграция ва ўзаро 
боғлиқлик лойиҳаларини, айниқса, “Термиз — 
Мозори-Шариф — Кобул — Пешовар” темир 
йўл тармоғини қуришнинг янги конфигурация-
сини шакллантиради.

Исломобод ва Тошкент минтақавий хавфсиз-
ликни таъминлашда фаол ҳамкорлик қилмоқда 
ва афғон муаммосини ҳал қилиш бўйича нуқтаи 
назарлари ҳам ўхшаш.

Ўзбекистон раҳбари ОҲИЧК саммитидаги нут-
қида Афғонистон бўйича юқори даражадаги хал-
қаро музокаралар гуруҳини тузиш ҳақидаги муҳим 
ташаббусни илгари сурди.

Покистон Ташқи ишлар вазирлиги мамлакат 
ҳукуматига ушбу ташаббусни қўллаб-қувватлаш-
ни тавсия қилади, чунки таклиф этилаётган плат-
форма Осиё мамлакатларига биргаликда жаҳон 
ҳамжамиятининг эътиборини афғон муаммосига 
қаратиш, хавфсизликка таҳдидларни тўхтатиш бў-
йича реал қадамлар қўйиш, қочқинлар ва гумани-
тар инқироз, шунингдек, Афғонистоннинг минтақа 
мамлакатлари билан иқтисодий интеграциясини 
таъминлаш афғон муаммоларини ҳал қилиш им-
конини беради.

“Дунё” АА

ХАЛҚАРО ЭКСПЕРТЛАР ФИКРИ

ªЗБЕКИСТОН РА²БАРИ ЖА²ОНДА МАВЖУД МУАММОЛАР, 
УЛАРНИНГ ОСИЁ МАМЛАКАТЛАРИ РИВОЖИГА ТАЪСИРИ ВА 

²АЛ ЭТИШ ЙªЛЛАРИ ²А¯ИДА АНИ¯ ТАСАВВУРГА ЭГА
Ўзбекистон Президенти Шавкат Мирзиёев томонидан  

13 октябрь куни Остона (Қозоғистон) шаҳрида бўлиб ўтган Осиёда 
ҳамкорлик ва ишонч чоралари бўйича кенгаши йиғилишида 
илгари сурилган ташаббус ва таклифлар халқаро экспертлар 

ҳамжамиятининг диққат эътиборида бўлмоқда.

— Ўзбекистон Президенти 
 Шавкат Мирзиёевнинг Афғонистон 
муваққат ҳукумати билан муло-
қот қилиш учун юқори даражада-
ги халқаро музокаралар гуруҳи-
ни тузиш ташаббуси билан БМТ 
Бош Ассамблеясига мурожаат 
қилиш бўйича даъвати бугунги 
кунда  дунёда кечаётган воқеалар 
 шароитида долзарб заруратдир.

Президент Шавкат Мирзиёев 
Афғонистондаги вазиятга жаҳон 
ҳамжамиятининг эътиборини қа-
ратиш учун ҳар бир халқаро плат-
формадан самарали фойдала-
наётганини эътироф этиш зарур. 
Бу долзарб масала дунёда содир 
бўлаётган сўнгги воқеалар ша-
роитида “парда ортида” қолмоқда. 
Ўзбекистон Президентининг Аф-
ғонистон муваққат ҳукумати билан 
ўзаро ҳамкорликда умумий ва ке-
лишилган ёндашувларни  ишлаб 

— Ўзбекистон Президенти ОҲИЧК 
саммитида бугун халқаро ҳамжамият 
мисли кўрилмаган ишончсизлик муҳитига 
дуч келаётгани, халқаро муносабатларда 
ноаниқлик кучайиб бораётганига гувоҳ 
бўлаётганимизни таъкидлади. Буларнинг 
барчаси кўп томонлама ҳамкорлик асос-
ларига путур етказади, можароларнинг 
кучайишига сабаб бўлади, жаҳон иқти-
содиётида тизимли муваффақиятсизлик-
ларга олиб келади.

Президент Шавкат Мирзиёевнинг Аф-
ғонистондаги вазиятни барқарорлашти-
риш, ёшлар ўртасида радикал ғоялар 
тарқалишининг олдини олиш, миллий иқ-
тисодиётлардаги инқирозни бартараф 
этиш бўйича таклифлари ҳам алоҳида 
 эътиборга лойиқ.

Халқаро майдондаги қатор геосиёсий 
воқеалар натижасида Афғонистонда-
ги вазият эътибордан четга тушиб қол-
моқда, аммо Осиё минтақасида мавжуд 
муаммолар ва хавфсизликка таҳдидлар 
ҳамон сақланиб турибди, уларнинг да-
ражаси пасаймаган. Шу боис, Афғонис-
тон муваққат ҳукумати билан ҳамкорлик 
қилиш ва юқори даражадаги халқаро 
музокаралар гуруҳини тузиш таклифи 
ушбу мамлакатнинг сиёсий инқироздан 
чиқиши учун асос яратиш ва Осиё мин-
тақасида ўзаро манфаатли ҳамкорликни 

— Президент Шавкат Мирзиёевнинг ОҲИЧК сам-
митидаги нутқи Ўзбекистон раҳбариятининг Осиёда 
ва бутун дунёда тинчлик ва барқарорликни мустаҳ-
камлашга қаратилган ташқи сиёсий курси изчиллиги-
нинг яна бир далилидир. Давлат раҳбарининг турли 
ёшдаги одамлар ўртасида ўзаро тушунишни янада 
яхшилаш, ёшларнинг энг долзарб муаммолари ечими-
ни биргаликда излашга хизмат қиладиган “Авлодлар 
мулоқоти” ташаббуси Ўзбекистоннинг узлуксизликка 
асосланган узоқ муддатли халқаро муносабатлар ти-
зимини барпо этишга содиқлигини ифода этмоқда.

Маълумки, Ўзбекистонда ёшларга оид сиёсатни 
амалга ошириш, ёшларнинг асосий муаммоларини ҳал 
этиш, биринчи навбатда, уларнинг бандлигини таъмин-
лаш, билим ва интеллектуал савиясини юксалтириш 
борасида салмоқли натижаларга эришилмоқда.

Ижтимоий омиллар таъсирида ёшлар ўртасида ра-
дикализм кучайиб бораётган ва бузғунчи ташкилотлар-
нинг фаоллашуви билан юзма-юз келаётган ОҲИЧКга 
аъзо қатор давлатларда бу ижобий тажриба ўз самара-
сини бериши мумкин.

Хосе Луис БАРСЕЛО,  
“El Mundo Financiero” интернет-нашри бош муҳаррири (Испания):

Илгар ВЕЛИЗАДЕ, 
Жанубий Кавказ сиёсатшунослар клуби 
раҳбари (Озарбайжон):

Шерадил БАКТИГУЛОВ, 
эксперт (Қирғизистон): 

Шоҳ Файсал КАКАР, 
Покистон Ташқи ишлар вазирлиги департаментининг Марказий Осиё 
мамлакатлари ва Иқтисодий ҳамкорлик ташкилоти бўйича бош директори:

 чиқиш зарурлиги ҳақидаги фикрини 
тўла қўллаб-қувватлайман.

Ўзбекистон етакчисининг нав-
қирон авлодни радикализмдан ас-
раш, унинг куч-ғайрати ва иштиё-
қини бунёдкорликка йўналтириш 
бўйича тизимли ҳамкорликни йўлга 
қўйишга қаратилган саъй-ҳаракат-
лари алоҳида эътирофга муносиб. 
Шуни таъкидлашни истардимки, 
радикализмнинг кучайиши хавфли 
тенденциядир. Шу нуқтаи назар-
дан, Президент Шавкат Мирзиёев-
нинг ушбу ташаббусини жуда дол-
зарб, деб ҳисоблайман. 

Биз Ўзбекистон Президентининг 
 Остонада бўлиб ўтган саммитлар-
даги нутқлари мазмун-моҳияти ва 
аҳамиятига бағишланган батафсил 
таҳлилий мақолани тайёрлаяп-
миз. У яқин кунларда “El Mundo 
Financiero” интернет-нашри ўқувчи-
лари эътиборига тақдим этилади.

ривожлантиришнинг самарали механиз-
мини яратишга хизмат қилади.

Ёшлар ўртасида радикал ғояларнинг 
тарқалиши жиддий глобал муаммодир. 
Баъзан ёшлар турли сабабларга кўра 
бузғунчи ғоялар таъсирига тушиб қолиши 
мумкин. Шу нуқтаи назардан, Ўзбекистон 
раҳбарининг янги формат — турли ёшда-
ги одамлар ўртасида ўзаро тушунишни 
кучайтириш ва ёшларнинг энг долзарб 
муаммоларига биргаликда ечим топиш 
мақсадида “Авлодлар мулоқоти”ни яра-
тиш бўйича таклифи ўз ижобий натижала-
рини беради. Бундай формат ёшларнинг 
куч-ғайратини ижобий тарафга йўналти-
ришнинг самарали механизмига айлани-
ши мумкин.

Ўзбекистон Президентининг миллий 
иқтисодиётларни инқироздан чиқариш 
бўйича таклифлари бу вазиятдан тез-
роқ чиқиб кетишга салмоқли ҳисса қў-
шади. Инқироздан чиқиш йўли протек-
ционизмни рад этиш, янги чекловларни 
жорий этишдан воз кечиш, Марказий 
Осиёни Жанубий ва Шарқий Осиё, шу-
нингдек, Яқин Шарқ билан самарали 
боғлайдиган ишлаб чиқариш ва ло-
гистика занжирлари ҳамда транспорт 
йўлакларини яратиш, рақамли иқти-
содиётни ривожлантириш, озиқ-овқат 
маҳсулотларини ишлаб чиқариш ва 
етказиб бериш тизимларини такомил-
лаштириш, экология ва иқлим ўзгари-
ши муаммоларини ҳал қилиш билан 
бевосита боғлиқдир.

Кун тартибига мувофиқ делегациялар 
раҳбарлари ташкилот доирасидаги кўп 
томонлама ҳамкорликни ривожлантириш 
ва бу борада эришилган натижалар юза-
сидан фикр алмашдилар, сиёсий, савдо-
иқтисодий ва маданий-гуманитар соҳа-
лардаги алоқаларни янада кенгайтириш 
масалаларини кўриб чиқдилар.

Давлатимиз раҳбари ўз нутқида МДҲ 
доирасидаги шерикликни мустаҳкамлаш-
нинг муҳим йўналишлари юзасидан ўз 
нуқтаи назарини баён қилди.

Таъкидланганидек, жаҳондаги мурак-
каб вазият, кучайиб бораётган кескинлик 
ва стратегик мавҳумлик барқарор тарақ-
қиёт борасидаги саъй-ҳаракатларни бир-
лаштириш ва МДҲ майдонидан максимал 
даражада самарали фойдаланишни тақо-
зо этмоқда.

Ҳамдўстлик мамлакатларида изчил иқ-
тисодий ўсишга эришиш муҳимлиги қайд 
этилди.

Мавжуд хатарларга қарамасдан, МДҲ 
доирасида барча йўналишлар бўйича 
ижобий ўсиш суръатларини таъминлашга 
муваффақ бўлинаётгани мамнуният би-
лан таъкидланди. Хусусан, Ўзбекистон-
нинг ташкилотга аъзо давлатлар билан 
товар айланмаси ўтган йил якунига кўра 
35 фоизга ошди, бу йил бошидан буён эса 
яна учдан бирга ўсди.

Машинасозлик, энергетика, кимё, фар-
мацевтика, тўқимачилик ва бошқа соҳа-
ларда кооперация лойиҳалари муваф-
фақиятли амалга оширилмоқда. Биргина 
сўнгги ойларнинг ўзида МДҲ мамлакат-
ларидаги шериклар билан 800 дан ортиқ 
янги корхона ишга туширилди.

Шу билан бирга, ўзаро савдодаги тўсиқ-
ларни тезкор бартараф этиш бўйича таъ-
сирчан чоралар кўриш зарурлиги кўрсатиб 
ўтилди.

Давлатимиз раҳбари нарх-навонинг 
сунъий ўсишига йўл қўймаслик ҳамда 
инфляцияни жиловлаш мақсадида МДҲ 
маконида озиқ-овқат маҳсулотлари тў-
сиқларсиз етказиб берилиши учун қулай 
шарт-шароитлар яратиш муҳимлигини 
қайд этди.

Мамлакатларимизнинг транспорт 
тизимига бўлган жиддий таҳдидларни 
инобатга олган ҳолда, янги логистика 
йўлакларини ҳамкорликда ривожлан-
тириш ғоят муҳимдир. Бу ўринда гап 

“Термиз — Мозори-Шариф — Кобул — 
Пешовар” ҳамда “Хитой — Қирғизис-
тон — Ўзбекистон” темир йўлларини 
қуриш лойиҳалари ҳақида бормоқда. 
Улар МДҲни трансконтинентал транс-
порт ташишларнинг муҳим занжирига 
айлантиришга кўмаклашади.

МДҲ маконидаги ҳамкорликнинг муҳим 
йўналишларидан бири маданий-гумани-
тар соҳадир. Бу борадаги алоқалар жадал 
ривожланмоқда. Мунтазам равишда фес-
тиваллар, концертлар, ярмаркалар, спорт 
ва бошқа тадбирлар ўтказиб келинмоқда.

Ўзаро инновацион ҳамкорлик ва ёшлар 
масаласида муносабатларни кенгайти-
риш мақсадида Президентимиз келгуси 
йилда Ўзбекистонда МДҲ мамлакатлари 
ёш олимларининг “Ёшлар — инновация 
тарафдори” шиори остидаги биринчи конг-
рессини ўтказишни таклиф қилди.

Ўзбекистон таълим, фан, соғлиқни сақ-
лаш, спорт, маданият ва санъат борасида-
ги қўшма лойиҳалар ва дастурлар амалга 
оширилишида янада фаол кўмаклашиш ва 
иштирок этишга тайёрлиги таъкидланди.

2023 йилда Санкт-Петербург шаҳрини 
МДҲнинг маданият пойтахти, деб эълон 
қилиниши тўғрисидаги қарор қўллаб-қув-
ватланди. 2024 йилда маданият пойтахти 
номини олишга Самарқанд номзоди илга-
ри сурилди. 

Бундан ташқари, давлатимиз раҳбари 
ҳар йили шахмат бўйича Ҳамдўстлик очиқ 
кубогини ўтказишни таклиф қилди.

Сўзининг якунида Ўзбекистон етак-
чиси МДҲ Ижроия қўмитаси раиси — 
Ижрочи котиби Сергей Лебедевнинг 
ваколатлари навбатдаги муддатга узай-
тирилишини маъқуллади ҳамда Қирғиз 
Республикаси Президенти Садир Жапа-
ровга 2023 йилда ташкилотга раислик 
фаолиятида муваффақият тилади.

Мажлисда етакчилар МДҲ доираси-
да эришилган келишувларни амалга 
ошириш ва муҳим ҳамкорлик лойиҳа-
ларини илгари суриш юзасидан фикр 
алмашди. Давлат раҳбарлари кенга-
ши қарорларининг ижросини назорат 
қилишда МДҲ Парламентлараро ас-
самблеяси салмоқли ўрин тутиши қайд 
этилди.

Саммит натижалари бўйича кўп томон-
лама ҳамкорликнинг турли соҳаларига оид 
қатор муҳим ҳужжатлар қабул қилинди.

ДУНЁДА ХОТИН-ҚИЗЛАР СИЁСАТИНИ ОЛИБ 
БОРИШ ЙЎЛИДА “ЎЗБЕКИСТОН ТАЖРИБАСИ” 
БЎЙ КЎРСАТДИ. ҚИЁСИ ЙЎҚ БУ ТИЗИМ 
ДАВЛАТ СИЁСАТИ ДАРАЖАСИГА КЎТАРИЛДИ. 
АДОЛАТ ВА КУЧЛИ ИЖТИМОИЙ СИЁСАТ 
ХОТИН-ҚИЗЛАРИМИЗГА ЧИНАКАМ БАХТЛИ 
ЯШАШИ УЧУН КЕНГ ИМКОНИЯТЛАР ЯРАТДИ.

Мамлакатимизда ҳам ушбу сана-
ни муносиб нишонлаш яхши анъанага 
айланиб боряпти. Жорий йил Халқаро 
қишлоқ аёллари куни муносабати би-
лан махсус ойлик эълон қилиниб, унинг 
доирасида жойларда турли  тадбирлар, 
учрашувлар, мулоқотлар ўтказилмоқда.

Бу, албатта, битта сана. Муҳими, Янги 
Ўзбекистонда хотин-қизларни қўллаб-қув-
ватлашнинг ҳаётий таъсирчан механизми 
яратилдики, унинг самарасини бирма-бир 
санасак, бугун катта китоб бўлади. 

У ким – қишлоқ аёлими?

Яқинда тоғли қишлоқда бўлдик. Булоқ-
лардан ҳосил бўлган сойнинг икки қирғо-
ғида жойлашган оддий уйлар цивилиза-
ция нафасини яшириб тургандек. Шундай 
уйлардан бирига кириб, яшаш шароити 
билан танишдик. 

Кир машина, музлаткич, кондиционер, 
чангюткич, минипеч, суюлтирилган газ 
баллони, хуллас, бир рўзғор учун нима 
керак бўлса, бари муҳайё. Мана Янги 
 Ўзбекистонда хотин-қизлар сиёсатига, 
 хусусан, қишлоқ аёлларига қаратилаётган 
эътибор маҳсули. 

Шунда Президентимизнинг 2017 йил 
апрель ойида Самарқанд вилоятига 
ташрифи чоғида айтган бир гапини эс-
ладим. Давлатимиз раҳбари замонавий 
чангюткичлар ишлаб чиқарадиган “Coven 
Elektro” масъулияти чекланган жамиятида 
бўлганида, оилалар маиший техникалар 
билан таъминлангани аёллар турмуш 
даражаси асосий кўрсаткичларидан 
бири эканини таъкидлаган эди.

Бу, бир қарашда оддий эшитилади, ле-
кин теран мулоҳаза билан ёндашсак, за-
мирида ниҳоятда катта маъно, кўп йиллик 
орзу-истаклар мужассам эканини сезиш 
мумкин.

Бир тасаввур қилайлик, ўша йиллар-
даги қишлоқ аёлларининг орзу-умидлари 
қанақа эди? Биз ҳам, аввало, аёлмиз, она-
миз, уйда фарзандлар тарбияси, рўзғор 
ишлари билан шуғулланамиз. Шу боис, 
хотин-қизларнинг ўй-фикрлари — ўзимиз-
ники. Хуллас, бундан олти йил аввал 
қишлоқ аёли фарзандини боғчага юбо-
ришни ўйламас, ҳатто орзу қилмас эди.

Бугун ҳолат бутунлай бошқача. Янги 
Ўзбекистоннинг тараққиёт стратегияси 
38-мақсадида мактабгача таълимдаги 
қамровни ҳозирги 67 фоиздан камида 80 
фоизга етказиш мақсад қилинган. 2026 
йилга келиб эса 6 ёшли болаларни 100 
фоиз мактабгача тайёрлов тизимига жалб 
этиш кўзланмоқда.

Шу ўринда, олис қишлоқларда ҳам 
боғчалар иш бошлаганини алоҳида мам-
нуният билан айтишимиз керак. Бу Янги 
Ўзбекистон тарихига катта олтин ҳарфлар 
билан битиб қўйиладиган ниҳоятда буюк 
воқелик бўлди. Негаки, шу пайтгача мил-
лат боласига бу қадар кенг қамров билан 
эътибор қаратилмаган. 

Агар тарихга назар солсак, айтайлик, 
Нуротанинг Оқтов ёнбағридаги қишлоқ-
ларда ҳеч қачон боғча бўлмаган, бу ҳақда 
ўйланмаган ҳам. Бугун шу тоғли қишлоқ-
ларда ҳам боғчалар очилаётгани кимни 
қувонтирмайди, дейсиз. 

Яқинда Оқтов бағридаги қишлоқлар-
дан бирида туғилиб, бугун Тошкентда 
ижод қилаётган шоир танишимиз билан 
суҳбатлашиб қолдик. “Ота-онамдан ҳол-
аҳвол сўрамоқчи бўлиб телефон қилсам, 
келинимиз олди. Неваралар катта бўл-
яптими, десам, “каттаси мактабгача 
тайёрловга боряпти, кичиги боғчада”, 
деса бўладими. Ҳайрон бўлдим, сўнг ҳай-
ратимни яширолмадим: нима бизнинг 
қишлоқда ҳам боғча очилдими?!”, дейди у.

Энди бу янгиликнинг ижтимоий аҳа-
мияти ҳақида гапирадиган бўлсак, ав-
вало, қишлоқ аёлининг кўнгли тўқ яшай 
бошлаганини таҳлил қилсак ярашади. 
Янги ислоҳотлар давригача қишлоқ аёл-
ларининг юзида буюк қайғу зоҳир эди. 
Эртага фарзанди ким бўлади, қандай 
ўқийди, олий маълумот оладими йўқ-
ми ёки шу чангу ғубор кўчалар билан 
қоришиб яшайдими? Шу каби оғриқли 
саволлар ота-оналар юрагини эзиб кел-
ган. Умидсиз кайфиятда эса ҳафсаласиз 
тарбия муҳити пайдо бўлади. Бу — мил-
латни инқирозга етакловчи, қашшоқликни 
келтириб чиқарувчи омиллардан бири.

Бугун бошқача. Қишлоқ аёли юзида 
зўр умид уйғонганини, келажакка ишончи 

БУЮК ЎЗБЕК ЙЎЛИ

ЖАМИЯТИМИЗНИНГ
ЮКСАЛИШ БАХТИ 

Зулайҳо МАҲКАМОВА,
Бош вазир ўринбосари — Оила ва хотин-қизлар 
давлат қўмитаси раиси

ортганини кўрасиз. Бу биргина мактабгача 
таълим тизимининг ҳаётбахш натижаси. 

Аслида, ўтган беш-олти йилда хотин-
қизларнинг ҳаётини тубдан яхшилаш, 
уларнинг жамият ҳаётидаги иштирокини 
таъминлаш борасида жуда катта, мисли 
кўрилмаган тарихий ислоҳотлар амалга 
оширилди. Аёлни эъзозлаш, оғирини ен-
гил қилиш, ҳаёт йўлларида ҳамиша тир-
гак бўлиш умуммиллий вазифага, давлат 
сиёсатининг устувор йўналишига айлан-
ди. Хотин-қизларнинг ҳуқуқ ва манфаати-
ни муҳофазалаш, оналик ва болаликни 
асраш, эҳтиёжманд аҳолининг ижтимоий 
ҳимоясини кучайтириш, бандликни таъ-
минлаш, хотин-қизлар таълим олиши ва 
ўз истеъдодини намоён этиши учун зарур 
шароит яратиш борасида амалга ошири-
лаётган ишлар бунга мисолдир.

Табиийки, ёруғ келажакни кўзлаб амал-
га оширилаётган бундай эзгу ишлар қисқа 
муддатда ўз самарасини бермоқда. Опа-
сингилларимизнинг жамиятда фаоллиги 
тобора ортиб бораётгани, гендер тенглик 
борасида эришилаётган натижалар бу-
нинг исботи. 

Президентимизнинг 2022 йил 7 март-
даги “Оила ва хотин-қизларни тизимли 
қўллаб-қувватлашга доир ишларни янада 
жадаллаштириш чора-тадбирлари тўғ-
рисида”ги фармони бу борадаги эзгу иш-
лар давомийлигини таъминлаш ва янги 
босқичга кўтаришда муҳим дастуруламал 
бўлмоқда. Айни пайтда мазкур фармон 
ижросини таъминлаш мақсадида ҳамкор 
ташкилотлар билан биргаликда тизимли 
ишлар олиб бориляпти. 

Бу жараёнда, аввало, соҳадаги ишлар-
нинг ҳуқуқий асослари такомиллашмоқда. 
Шу пайтга қадар 10 та қонунчилик ҳужжа-
ти қабул қилинди ва ижрога қаратилди. 
Оила ва хотин-қизларни қўллаб-қувват-
лаш борасида вазирлик ва идоралар би-
лан ҳамкорлик меморандумлари ва қўш-
ма дастурлар имзоланди. Бу йўналишда 
амалий ишлар бошлаб юборилди. Бугунги 
кунга қадар маҳалла хотин-қизлар фаол-
лари томонидан фуқаробай олиб борил-
ган ўрганишлар натижасида 479 минг 496 
муаммо қайд қилиниб, уларнинг 318 минг 
492 таси ҳал этилди.

Хотин-қизларнинг таълим олиши, иқ-
тидорини рўёбга чиқариш мақсадида 
хotin-qizlar.uz платформаси яратилиб, 
ушбу тизим орқали эҳтиёжманд оилалар-
даги илмга интилган хотин-қизларнинг 35 
минг 689 нафарига тавсиянома берилди. 
Мутахассислиги бўйича камида беш йил 
меҳнат стажига эга бўлган, лекин олий 
маълумотга эга бўлмаган хотин-қизлар-
ни имтиёзли асосда давлат олий таълим 
муассасаларига ўқишга қабул қилиш мақ-
садида белгиланган мезонлар асосида 28 
минг 664 нафари олий ўқув юртида ўқишга 
тавсия этилди.

Бахти бекам,  
иқболи гулгун аёллар

Илгари қишлоқ аёли ҳақида гап кет-
ганда, саҳардан шомгача далада меҳнат 
қилиб косаси оқармаган, қўли қадоқ жа-
фокаш инсонни тасаввур қилардик. Ёки 
рўзғор юмуши билан банд бўлиб, ҳатто 
ўз соғлиғи ҳақида қайғуришни ҳам унут-
ган ожиза қиёфаси кўз олдимизда гавда-
ланарди. Бугунги тасаввурларимиз эса 
бутунлай бошқача. Аввало, қишлоқ ҳу-
дудларини обод қилиш борасида амал-
га оширилаётган муҳим чора-тадбирлар 
самарасида қишлоқ аёллари шаҳардан 
кам бўлмаган шароитда яшаш ва меҳнат 
қилиш имконига эга бўлмоқда. 

Қишлоқ жойларда ҳам замонавий ан-
дазалар даражасида намунавий уйлар 
барпо этилди. Тоза ичимлик сув тармоқ-
лари тортилди. Илгари ҳуда-беҳуда ўчиб 
қоладиган электр энергияси таъминоти 
йил сайин яхшиланяпти. Аҳоли замона-
вий ахборот технологиялари имконияти-
дан самарали фойдаланмоқда. Интернет 
тармоғи орқали дунёнинг исталган жойи-
да рўй бераётган янгиликлардан воқиф 
бўлмоқда. Шу билан бирга, таълим олиш, 
касби бўйича малака ошириш имконига 
эга. Қишлоқларда ҳам тадбиркорликнинг 
турли йўналишлари ривожланмоқда. Ай-
ниқса, томорқадан унумли фойдаланиб, 
оила даромадини ошириш имконияти кен-
гаяётир.

Чекка ҳудудларда яшаётган хотин-
қизларни касб-ҳунарга, тадбиркорликка 
йўналтириш қўмитамиз фаолиятининг 

ҳам муҳим йўналишидир. Бу борада жо-
рий йилнинг ўтган даврида “Хотин-қиз-
лар  тадбиркорлик марказлари”нинг 159 
филиали ташкил этилди. Бугунги кунга 
қадар улар томонидан жами 75 минг хо-
тин-қиз ўқитилди. Марказлар фаолиятини 
ташкил этиш учун Оила ва хотин-қизларни 
қўллаб-қувватлаш мақсадли жамғармаси 
томонидан 5,8 миллиард сўм молиялаш-
тирилди.

Аҳоли орасида тадбиркорликни ри-
вожлантириш, камбағалликни бартараф 
этиш борасидаги ишлар опа-сингилла-
римиз ҳаётига ҳам маъно-мазмун олиб 
кирди. Бугунги кун аёллари давлатимиз 
томонидан яратилаётган ҳар бир имко-
ниятдан оқилона фойдаланиб, рўзғорига 
барака олиб киришга интилади. Бу жа-
раёнда уларга маҳаллаларда фаолият 
юритаётган ҳоким ёрдамчилари ва хо-
тин-қизлар фаоллари кўмак бериб ке-
лаётир. 

Хусусан, қўмитамиз ва унинг жойлардаги 
тузилмалари саъй-ҳаракати билан хотин-
қизлар бандлигини таъминлаш борасида 
Бандлик марказларига мурожаат қилган ва 
уйма-уй юриш давомида аниқланган 380 
минг 236 ишсиз хотин-қиз рўйхатга олиниб, 
аксариятининг бандлиги таъминланди. Тад-
биркорлик фаолиятини бошлаш истагида 
бўлган 89 минг 782 хотин-қиз тадбиркор си-
фатида давлат рўйхатидан ўтказилди. Бу-
гунги кунга қадар улар томонидан 173 минг 
165 янги иш ўрни яратилди. 

Қарийб 90 минг аёлга оилавий тад-
биркорлик дастурлари доирасида жами 
1 триллион 866 миллиард сўмдан кўп-
роқ имтиёзли, 85 минг 32 нафарига эса 
тижорат банклари маблағлари ҳисоби-
дан 2 триллион сўмдан ортиқ кредит 
ажратилди.

Хотин-қизлар бандлигини таъмин-
лашда Самарқанд шаҳри мисолида 
“Бир ҳунарманд аёлга — ўнта шогирд” 
лойиҳаси амалга оширилди ва унинг на-
тижалари асосида ушбу лойиҳа бошқа 
ҳудудларда ҳам жорий этилди. Лойиҳа 
доирасида ҳудудларда 30 минг 800 дан 
зиёд ишсиз хотин-қиз ва 7941 ҳунарманд 
аёл аниқланиб, уларнинг 21 минг 601 на-
фари ҳунарманд аёлларга шогирд сифа-
тида бириктирилди ҳамда 5278 нафари 
ўзини ўзи банд қилишга жалб этилди. 

Оқила опа-сингилларимизнинг ҳаёти 
фаровонлигини оширишга оид бундай 
хайрли ишларда давлат ва нодавлат таш-
килотлар қатори халқаро тузилмалар ҳам 
кўмак бераётгани қувонарли, албатта. 
БМТ Аҳолишунослик жамғармасининг Ўз-
бекистондаги ваколатхонаси ана шундай 
яқин ҳамкорларимиздан бири. Улар билан 
ҳамкорликда Мўйноқ, Бўзатов, Қўнғирот 
туманларида “Аёллар дафтари”га кири-
тилган қизларни тадбиркорликка жалб 
этиш бўйича семинар-тренинг ўтказилди. 
Унда қатнашган 250 хотин-қиздан 10 на-
фарининг бизнес режаси молиялашти-
рилди. Айни пайтда, ушбу жамғарманинг 
383 минг АҚШ доллари миқдоридаги маб-
лағи ҳисобидан чегара олди ҳудудлардаги 
қишлоқ аёлларининг бизнес лойиҳалари 
босқичма-босқич молиялаштирилмоқда.

Саломатлик – бебаҳо 
бойлик

Аёл қачон бахтли бўлади, қачонки, 
ўзи ва фарзандлари, яқинлари соғ-са-
ломат бўлса. Соғлом бўлишнинг эса 
омиллари кўп. Улардан энг муҳими ма-
лакали бирламчи тиббий-профилактика 
хизматидан фойдаланиш имкониятидир. 
Президентимиз томонидан белгилан-
ган бирламчи тиббий хизматни аҳолига 
яқинлаштириш ва улар тармоғини кен-
гайтиришга қаратилган чора-тадбирлар 

ижроси доирасида 2022 йилда 105 та 
оилавий шифокор пункти ва 31 та ои-
лавий поликлиника, шунингдек, 1002 та 
маҳалла тиббиёт пункти ташкил этили-
ши белгиланган эди. Жорий йилнинг ўт-
ган 9 ойида бу йўналишда 81 та оила-
вий шифокорлик пункти, 25 та оилавий 
поликлиника, 1002 та маҳалла тиббиёт 
пункти ташкил этилди. Натижада 3,5 
миллион аҳолига бирламчи тиббий хиз-
мат яқинлаштирилди.

Йил якунигача ҳудудларда яна 30 та 
оилавий поликлиника, 298 та маҳалла 
тиббиёт пункти фаолияти йўлга қўйила-
ди. Бунинг натижасида қўшимча 700 минг 
аҳолига бирламчи тиббий хизмат яқин-
лаштирилади. 

Ўз навбатида, қўмитамиз тизимида ҳам 
бу йўналишда муайян ишлар амалга оши-
рилмоқда. Хонадонларда соғлом турмуш 
тарзига риоя этилиши бўйича “Хонадон 
гигиенасини баҳолаш” электрон платфор-
маси яратилди. 2 миллион аёл онкоскри-
нинг текширувидан ўтказилди ва касаллик 
аниқланганлар соғломлаштиришга жалб 
қилинди. Оилаларимиз фариштаси бўл-
ган меҳрибон бувижонларимиз саломат-
лиги муҳофазаси ҳам эътибордан четда 
қолмаяпти. Жумладан, ҳозиргача қарийб 
650 минг онахон чуқурлаштирилган тиб-
бий кўрикдан ўтказилди, 12 минг 178 на-
фарининг санаторийларда даволаниши 
ташкил этилди, 7989 нафарига реабили-
тация воситалари тақдим этилди.

Аҳолининг эҳтиёжманд қисми ижти-
моий ҳимоясини янада кучайтириш мақ-
садида 208 та туман (шаҳар)да 17 та 
вазирлик ва идоралар масъулларидан 
иборат таркибда Маҳаллаларда ижти-
моий хизматларни жорий қилиш штабла-
ри ташкил этилди. Фарғона вилояти мисо-
лида маҳаллада ижтимоий хизматларни 
яхлит тизимини яратиш мақсадида “Оила 
баланси” намунаси яратилди.

Хотин-қизларни жисмоний тарбия ва 
спортга кенг жалб этиш борасида маҳал-
лаларда 9200 та спорт тўгараги ташкил 
қилинди. Бунда стол тенниси, бадминтон, 
баскетбол, шахмат, шашка тўгаракларини 
йўлга қўйиш учун жами 7,3 миллион сўмдан 
зиёд субсидия маблағлари ажратилди. Шу-
нингдек, хотин-қизлар ўртасида, меҳнат жа-
моаларида спорт фестиваллари ўтказилди.

“Аёллар дафтари”нинг 
имкониятлари

Президентимизнинг ҳар бир ислоҳоти 
замирида, аввало, хотин-қизларни қўл-
лаб-қувватлаш, уларга муносиб шароит 
яратиш, муаммоларини ҳал этиш ғояси 
мужассам. Давлатимиз раҳбари одамлар-
нинг ҳаётдан рози бўлиб яшаши учун бар-
ча шароитларни яратиш бош мақсадимиз 
эканини бот-бот таъкидлайди. Ислоҳот-
лар бутун халқимизга, барча аёлларимиз-
га етиб бориши ва яратилган имконият-
лардан қишлоқ аёли ҳам, шаҳар аёли ҳам 
бирдек баҳраманд бўлиши лозимлиги кўп 
бор уқтирилади.

Қишлоқ аёлининг ҳаёт тарзини юк-
салтириш борасида БМТ Глобал кун 
тартибининг 2030 йилгача бўлган давр 
учун белгилаган Барқарор ривожланиш 
мақсадларида эътибор қаратилган ва 
бу йўналишда ўзимизнинг миллий мақ-
сад ва вазифаларимиз акс этган ҳужжат-
лар ҳам талайгина. Шунингдек, ҳозирда 
қишлоқ жойларида оилаларга шароит 

 яратиш, чекка жойларда инфратузилма 
ва маиший ҳаёт тарзини юқори савияда 
бўлишини таъминлаш борасида алоҳида 
дастурлар, молиялаштирилган лойиҳалар 
йўналтирилмоқда. 

Шаҳар ва қишлоқдаги маиший ҳаёт 
тарзи ўртасидаги тафовутни камайтириш 
борасидаги ислоҳотларни жадаллашти-
ришда “Обод қишлоқ”, “Обод маҳалла” 
дастурлари, “Аёллар дафтари” каби ижти-
моий лойиҳалар ҳам ўз самарасини беряп-
ти. Бунинг натижасида қишлоқ аёлининг 
маиший ҳаёт тарзи шаҳар аёлининг ҳаёти-
дан кам бўлмаслигини таъминлашга замин 
яратмоқда, десак муболаға бўлмайди.

Қолаверса, “Аёллар дафтари” юритили-
ши, аввало, ҳеч бир аёлнинг эътибордан 
четда эмаслигига исбот. “Аёллар даф-
тари”да, энг аввало, ижтимоий ҳимояга 
муҳтож хотин-қизлар манфаати бирламчи 
ҳисобланади. Шу боис, дафтарга кири-
тилганларнинг катта қисми қишлоқ аёлла-
ри улушига тўғри келади. Улар учун бўш 
иш ўринлари яратишда қишлоқ хўжалиги 
маҳсулотларини қайта ишлаш, сақлаш, 
ноанъанавий экинлар етиштириш,  томорқа 
ерлардан самарали фойдаланишни йўлга 
қўйиш, иссиқхоналар ташкил этиш, чорва-
чиликни ривожлантириш йўналишларидан 
фойдаланиш назарда тутилган.

“Аёллар дафтари” воситасида ижти-
моий, ҳуқуқий, психологик қўллаб-қувват-
лашга, билим ва касб ўрганишга эҳтиёжи 
ва иштиёқи бор бўлган ишсиз аёлларга 
ёрдам кўрсатилади. Бу тизим ҳар бир фу-
қаро учун шахсий истакларини давлат ва 
ҳокимият тузилмаларига ўз овози билан 
айтиш имконияти ҳисобланади. 

“Аёллар дафтари” боқувчисини йўқот-
ган, зиммасига оилани боқиш ва тирик-
чилик юки тушган, фарзандларига ҳам 
оталик, ҳам оналик меҳрини бераётган, 
хўжалик юритишнинг оғир масъулияти ос-
тида эзилган, сурункали касаллик билан 
оғриган аёлларимиз, опа-сингилларимиз-
нинг оғир юкини енгиллаштирмоқда.

Дафтарга ижтимоий ҳимояга муҳтож 
аёллар эҳтиёжидан келиб чиқиб киритила-
ди. Ҳозирда республикамиз бўйича “Аёл-
лар дафтари”даги 644 минг 849 хотин-қиз-
дан 598 минг 794 нафарига турли ёрдам 
кўрсатилди. Хусусан, 207 мингдан зиёд 
хотин-қиз ишга жойлаштирилди, 38 минг 
нафарига тадбиркорлик фаолиятини йўлга 
қўйиши учун имтиёзли кредит ажратилди, 
160 мингдан кўпроғига бир марталик мод-
дий ёрдам берилди. Шундан 3742 аёлнинг 
уй-жойи таъмирланди. 1- ва 2-гуруҳ ноги-
ронлиги бўлган, шунингдек, тезкор тиббий 
муолажага муҳтож эҳтиёжманд хотин-қиз-
лардан 115 минг 937 нафарига моддий ва 
тиббий ёрдам кўрсатилди. Эҳтиёжманд хо-
тин-қизларнинг 2 минг 170 нафари уй-жой 
билан таъминланди, 6 минг 100 нафарига 
ижара компенсацияси тўлаб берилди. То-
морқадан унумли фойдаланиш учун ҳам 
амалий ва моддий ёрдам кўрсатиляпти. 

Гендер тенглик – 

фаровонлик асоси

Гендер тенгликни таъминлаш барқарор 
ривожланишга эришишнинг муҳим шарти-
дир. Шу боис, сўнгги йилларда жамиятда 
бу масалага эътибор кучайди. Соҳада иш-
ларни ташкил этишнинг ҳуқуқий ва таш-
килий асослари такомил лаштирилмоқда. 
Бу вазифаларни амалга ошириш қўмита-
миз фаолиятининг ҳам муҳим йўналиши. 
Шу мақсадда изчил иш олиб борилмоқда. 
Жумладан, хотин-қизлар ва эркаклар учун 
тенг ҳуқуқ ҳамда имкониятлар кафолатла-
рини кенг тарғиб қилиш учун гендер ма-
салалари бўйича 140 тренер ҳамда 28 та 
тарғибот гуруҳи шакллантирилди.

“Гендер-мадад” электрон ҳуқуқий мас-
лаҳат платформаси ҳамда унинг мобиль 
иловаси ишга туширилди. Уларга “Аёллар 
ҳуқуқий ҳимояси”, “Гендер тенглик”, “Аёл-
ларга имтиёзлар”, “Оилавий муносабат-
лар” ва “Оилавий зўравонлик” каби ҳуқуқий 
мавзуларга оид маълумотлар базаси жой-
лаштирилди ҳамда ҳуқуқий маслаҳатлар-
ни онлайн чат орқали бериш тизими йўлга 
қўйилди. 

Мақсадимиз – иллатнинг 
илдизини қирқиш

Бугунги кунда ҳаётимиз фариштаси 
бўлмиш опа-сингилларимиз бахтли ва тў-
кис ҳаёт кечириши учун давлатимиз томо-
нидан барча шароитларни яратиш бўйича 
изчил чора-тадбирлар амалга оширил-
моқда. Шубҳасиз, бу ишларнинг самараси 
ҳаётимизда доимо бўй кўрсатиб туради. 
Опа-сингилларимизнинг бахтли ҳаёти, шо-
дон чеҳраси, улкан манзилларни кўзлаган 
гулгун нигоҳлари бунинг нишонаси. Бироқ 

аҳён-аҳёнда бўлса-да, бу шодумонликка 
соя соладиган ҳолатлар ҳам учраб туради. 
Оилада, жамиятда аёлга нисбатан рўй бе-
раётган зўравонлик, таҳдид бунинг исботи.

Бундай ҳолатлар қонунларимизга ҳам, 
миллий қадриятларимизга ҳам, ментали-
тетимизга ҳам бутунлай зиддир. Шу боис, 
шундай ҳолатлар рўй берса, жамоатчили-
гимиз орасида жиддий акс садо беради. 

Ўз навбатида, бу иллатга қарши кура-
шиш давлатимиз сиёсатининг муҳим йў-
налишига айланган. Миллий тажриба ва 
халқаро андазалар асосида қонуний асос-
лар яратилиб, амалий ишлар олиб борил-
япти. Жумладан, қўмитамиз фаолиятида 
ҳам бу муаммога қарши курашиш муҳим 
йўналиш ҳисобланади. Жорий йилда шу 
мақсадда ҳамкор вазирликлар билан 
биргаликда умумтаълим мактабларида 
ҳуқуқий маданиятни ёшликдан шакллан-
тириш бўйича қисқа муддатли ўқув дасту-
ри, тазйиқ ва зўравонликдан жабр кўрган 
хотин-қизлар билан ишлашга оид ўқув ма-
териаллари ишлаб чиқилди.

Хотин-қизларга нисбатан тазйиқ ва 
зўравонликка муросасизлик муносаба-
тини шакллантириш, ҳуқуқий нигилизмга 
барҳам бериш ва фуқароларнинг қонунга 
итоаткорлик ҳиссини кучайтириш мақ-
садида маҳаллалар ва ташкилотларда 
қатор тадбирлар ўтказилди. Чекка ҳудуд-
лардаги маҳаллаларда истиқомат қилув-
чи аёлларга ижтимоий реабилитация қи-
лиш хизматини кенгайтириш мақсадида 
28 та ҳудудий ва намунали туманлараро 
марказлар қошида 181 та “Ижтимоий мас-
лаҳатхона”лар ташкил этилди. Ушбу мар-
казлар орқали 5000 дан зиёд хотин-қизга 
маслаҳат ва тавсиялар берилди. 

Жазони ижро этиш муассасаларида 
сақланаётган ва ихтисослаштирилган 
ўқув-тарбия муассасаларида тарбияла-
наётган хотин-қизлар томонидан қайта 
жиноят содир этилишининг олдини олиш 
мақсадида иш олиб бориляпти. Маҳалла-
ларда хотин-қизлар ва уларнинг яқин қа-
риндошлари ўртасида олиб борилган ту-
шунтириш ишлари натижасида 249 минг 
993 мигрант хотин-қиз ўз уйига қайтарил-
ди. Мақсад — аёллар ва оила тақдирига 
соя солаётган салбий иллатлар олдини 
олиш, оилаларда тинчлик, тотувлик му-
ҳитини яратиш. Бу йўналишдаги ишлар 
изчил давом этади. 

Хулоса

Сўзимизни Халқаро қишлоқ аёллари 
куни билан боғлиқ сана ҳақидаги маълу-
мотлар билан бошлаган эдик. Дарҳақиқат, 
қишлоқ аёллари куни халқаро миқёсда 
нишонланиши замирида ҳам ўзига хос 
маъно бор. Зеро, қишлоқ аёлининг меҳ-
нати шаҳар аёлиникига нисбатан бир оз 
машаққатли. Ҳатто ривожланган давлат-
ларда ҳам қишлоқ аёллари уй ишларидан 
ортиб далада, томорқасида, нисбатан 
оғирроқ ишларда меҳнат қилади, фар-
зандларини меҳнатга ўргатади. Қишлоқ 
аёлининг, таъбир жоиз бўлса, маош тў-
ланмайдиган “ишлари” кўп. Шунингдек, 
қишлоқларда ишсизлик, гендер тенглиги-
га амал қилмаслик, инфратузилма етар-
лича ривожланмагани каби муаммоларга 
нисбатан кўпроқ дуч келинади. Шундай 
экан, хотин-қизларнинг ҳуқуқ ва манфаат-
ларини тўла рўёбга чиқариш учун, аввало, 
қишлоқларда яшаётган аёлларнинг ҳаёти-
ни янада енгиллаштириш, муаммоларига 
ечим топиш, орзу-умидлари рўёбга чиқи-
шига кўмаклашиш жамият олдидаги му-
ҳим вазифа бўлиб қолаверади. 

Табиийки, бу масала мамлакатимиз 
учун ҳам муҳим. Чунки юртимиз аҳолиси-
нинг қарийб ярми қишлоқларда истиқомат 
қилади. Шу боис, қишлоқ аҳолиси турмуш 
фаровонлигини оширишга оид ишлар 
йилдан-йилга такомиллашиб боради.

Бир сўз билан айтганда, дунёда хо-
тин-қизлар сиёсатини олиб бориш йўлида 
“Ўзбекистон тажрибаси” бўй кўрсатди. 
Қиёси йўқ бу тизим давлат сиёсати дара-
жасига кўтарилди. Адолат ва кучли ижти-
моий сиёсат хотин-қизларимизга чинакам 
бахтли яшаши учун кенг имкониятлар 
яратди.

Ҳар бир даврнинг ўз руҳи бўлади. Бугунги замон руҳи инсон 
қадрини, ўзаро ҳурмат ва азалий қадриятлар фалсафасини ўзида 
мужассам этган. Эътибор бериб қарасак, Янги Ўзбекистонда 
хотин-қизлар юксак эъзоз топиб, оилалар фаровонлиги ҳар 
томонлама таъминланаётганини кўрамиз.  
Биз бу ҳақда бежиз гап бошламадик. Бугун дунёнинг кўплаб 
давлатларида Халқаро қишлоқ аёллари куни кенг нишонланади. 
Чунки БМТ Бош Ассамблеясининг 2007 йил 18 декабрдаги 
резолюциясига асосан, 15 октябрь – Халқаро қишлоқ аёллари 
куни, деб эълон қилинган. Халқаро ҳамжамият ҳар йили мазкур 
сана арафасида бутун жамият эътиборини қишлоқ аёлларининг 
муаммоларига қаратади. Хусусан, уларнинг таълим олиши, 
меҳнат қилиши, фаровон турмуш кечириши учун зарур шарт-
шароитлар яратиш, зўравонлик ва тазйиқдан ҳимоялаш, гендер 
тенгликни таъминлашга даъват этади. 

— Президентимиз 2018 йил 9 ап-
релда “Давлат харидлари тўғрисида”ги 
Ўзбекистон Республикасининг янги таҳ-
рирдаги қонунини имзолади ва у уч ой-
дан кейин кучга кирди, — дейди иқтисод 
фанлари номзоди, эксперт Рўзимбой 
Қурбонов. —  Эски қонунга 50 дан ор-
тиқ қўшимча ва ўзгартишлар киритилиб, 
такомиллаштирилди ҳамда тизимда 
соддалаштирилган тартибда харидлар-
ни амалга оширишга алоҳида эътибор 
қаратилди.  

Қонунда харидларнинг беш тартиб-
таомили белгиланган, шундан иккитаси 
давлат хариди бўйича қарор қабул қи-
лишда инсон омилидан умуман фойда-
ланилмайди. Қолган харид тартиб-тао-
миллари шаффофлиги махсус ахборот 
порталида зарур маълумотларни чоп 
этиш йўли билан таъминланади. Бу, ўз 
навбатида, давлат бюджети, марказ-
лашган манбалар ва давлат улушига 
эга бўлган корхоналар маблағларидан 
самарали фойдаланишга имкон ярат-
моқда.

Электрон дўкон ва аукционда ғолиб-
ни аниқлаш автоматик тарзда амалга 
оширилади. Махсус талаблар татбиқ 
этилмайдиган товарлар (ишлар, хизмат-
лар) электрон дўкон орқали харид қили-
нади. Бюджет буюртмачилари учун энг 
кам иш ҳақининг 25 баравари, йилига 
энг кам иш ҳақининг 2500 бараваридан, 
корпоратив буюртмачилар учун йилига 
энг кам иш ҳақининг 250 бараваридан 
ортиқ бўлмаган лимитлар ўрнатилган.

Аввал электрон савдо орқали биржа-
да фақат товар, иш, хизматларнинг 10-
13 та гуруҳи рўйхатга кирган, 100 минг 
АҚШ доллари қийматигача фақат би-
ринчи даражада зарур товарлар харид 
қилинган. Айни кунда танлов савдолари 
ўрнатилган мезонларга жавоб беради-
ган товар (ишлар, хизматлар)нинг бар-
ча турларига татбиқ этилган.

2021 йил 2 июль куни Президенти-
мизнинг “Давлат харидлари шаффоф-
лигини таъминлаш ва самарадорлигини 
оширишга доир қўшимча чора-тадбир-
лар тўғрисида”ги қарори қабул қилинди. 
Ушбу қарорга асосан, стратегик аҳа-
миятга эга бўлган 24 та давлат корхона-
си учун давлат харидларини тўғридан-
тўғри ёки тендер ўтказмасдан амалга 
ошириш тартиби бекор қилинди.  Стра-
тегик аҳамиятга эга корхоналар амалга 
оширадиган харидларга ҳам “Давлат 
харидлари тўғрисида”ги қонун татбиқ 
этилиб, жорий йилнинг 1 январидан 
давлат харидларининг барча турлари 
тўлиқ электрон шаклда амалга ошири-
лиши белгиланди.

ХАРИДЛАР ҚАНДАЙ АМАЛГА 
ОШИРИЛАДИ?

Электрон давлат харидлари меха-
низми жорий этилиши бюджет ташки-

Бўстонлиқ туманининг Сижжак қиш-
лоғида туғилганман. Ўн уч ёшимда 
асаб томирлари шамоллаши оқибатида 
оёқларим ишламай, ногиронлик арава-
часига ўтириб қолдим. Отамнинг яқин 
ўртоғи тавсияси билан сомон санъати 
сирларини ўргана бошладим. Баъзан 
мени ишончсизлик кайфияти қамраб 
оларди. Шу ҳолатдан чиқиб кетиш учун 
ҳам ўзимни ҳунар билан чалғитардим. 
Англадимки, меҳнат руҳият тарбиячи-
сидир. 

Қадимда сарой ички қисмини бе-
зашда фойдаланилган мазкур амалий 
санъат тури бугунги кунда замонавий 
мавзу ва техника билан бойиб, халқи-
миз ҳамда чет эллик сайёҳлар эъти-
борини тортиб келмоқда. Камолиддин 
Беҳзод номидаги Миллий рассомлик ва 
дизайн институтида ишлайман.  Ҳунар 
инсон орзу қилган қирраларни кўриш 

ЯНГИ ТИЗИМ

МУНОСАБАТ

ДАВЛАТ ХАРИДЛАРИ
ШАФФОФ ВА СОФ РАҚОБАТНИ ТАҚОЗО ЭТАДИ

Ҳозирда ҳар бир давлат ташкилоти, муассаса 
ёки масъулияти чекланган жамият шаклида 
фаолият кўрсатаётган корхона борки, компьютер 
жамланмалари, электр мосламалари, стол-
стулдан тортиб, оддий қоғоз-қаламдан 
фойдаланади. Амалдаги қонунга кўра, 
мазкур буюм ва молларни товар-хомашё 
биржаси орқали сотиб олишлари лозим. 
Давлат харидларининг қонуний ва шаффоф 
бўлиши эса бюджет маблағларининг мақсадли 
сарфланишига замин яратади.

лотларининг эҳтиёжлари учун товар ва 
иш, хизматларни харид қилиш жараё-
нининг очиқлигини таъминлаш ва пул 
маблағлари иқтисод қилиниши имко-
ниятини яратмоқда. Бунда харид қили-
наётган товар ва иш, хизматлар нарх-
лари етказиб берувчилар ўртасидаги 
соф рақобат муҳитида шаклланмоқда. 
Харидлар жараёнининг очиқ-ойдинли-
ги, етказиб берувчиларнинг аксарият 
қисмини кичик бизнес субъектлари таш-
кил этаётгани маҳсулотлар таннархини 
пасайтириш, нархларни манипуляция 
қилишнинг олдини олиш ҳамда давлат 
ва жамоат назорати самарадорлигини 
оширишга ёрдам бермоқда.

— Электрон дўкон ва аукционда 
ғолибни аниқлаш автоматик тарзда 
амалга оширилади, — дейди Ўзбекис-
тон Республика товар-хомашё биржаси 
бошқаруви раисининг биринчи ўринбо-
сари Зулфиддин Камолов. —   Махсус 
талаблар татбиқ этилмайдиган товар-
лар (ишлар, хизматлар) электрон дўкон 
орқали харид қилинади. Бунинг учун 
биржамизнинг xarid.uzex.uz электрон 
тизими орқали давлат ва корпоратив 
ташкилотлари ўз хизматлари ҳамда 
 эълонларини жойлаштиради. Улар ха-
рид бошланғич нархининг 3 фоизи миқ-
дорида гаров таъминоти,  комиссион 
йиғимларни қоплаш учун эса шартнома 
нархининг 15 фоизи миқдоридаги маб-
лағни кафолат сифатида киритади. Бу 
ортиқча қоғозбозликнинг олдини олади. 
Энг муҳими, хизматлар кафолатланган 
бўлади.

Мисол учун, компьютер жамланмаси 
харид қилмоқчисиз. Бунинг учун ўтирган 
жойингизда, электрон дўконга қўйилган 
маҳсулотлар орасидан ўзингизга ёққан 
ва керакли нархдаги маҳсулотни тан-
лаб, биржанинг ҳисоб-китоб палатасига 
зарурий гаров пулини ўтказиб берасиз. 
Бунда етказиб берувчи ўз маҳсулоти 
параметрлари, ранги, маркасини аниқ 
кўрсатган бўлади ва айтган жойингизга 

етказиб беради. Электрон тизимда қа-
бул қилиш тугмачасини босганингиздан 
сўнг, ҳисоб-китоб палатасидаги пул ет-
казиб берувчига юборилади.

Электрон дўконга келсак, етказиб бе-
рувчилар ўз маҳсулотларини жойлаш-
тиради. Бюджет буюртмачилар базавий 
ҳисоблаш миқдорининг 2 500 баробари-
гача бўлган товар ва 15 миллион сўмга-
ча бўлган иш, хизматларни, корпоратив 
буюртмачилар эса 25 000 баробаригача 
бўлган товар ва 30 миллион сўмгача 
бўлган иш, хизматларини ана шу дўкон 
орқали харид қилишлари белгиланган.

Савдолар жараёнида иштирокчи-
лар 48 соат мобайнида лот бўйича ўз 
таклифларини беришлари мумкин. Бу 
муддат якунлангач, автоматик меха-
низм энг паст нарх берган иштирокчи-
ни савдонинг ғолиби деб белгилайди. 
Кейин буюртмачи ва ғолиб иштирокчи 
ўртасида шартнома автоматик тарзда 
уларнинг шахсий кабинетида электрон 

шаклда тузилади ва рўйхатга олинади. 
Агар иштирокчилардан ҳеч қайси бири 
нарх таклиф этмаса, буюртмачи ва 
офертани жойлаштирган иштирокчи ўр-
тасида шартнома тузилади ва рўйхатга 
олинади. 

Бюджет буюртмачиси пулни 10 кун 
ичида биржанинг ғазначиликдаги мах-
сус ҳисоб-варағига, корпоратив буюрт-
мачиси эса худди шу муддатда биржа-
нинг ҳисоб рақамига ўтказади. Биржа 
ижрочига шахсий кабинет орқали 100 
фоиз тўлов қабул қилинганлиги тўғриси-
да хабар юборади. Ижрочи шартнома-
да белгиланган муддат ичида ва унинг 
бошқа шартларига мувофиқ товарни 
етказиб беради.

Д а в л а т  х а р и д л а р и  б ў й и ч а  
xarid.uzex.uz электрон тизимига бир-
жанинг Ҳисоб-китоб клиринг палатаси 
орқали битимлар ижросини кафолат-
лаш амалиёти қўлланилади. Электрон 
дўкон ва аукцион савдоларида буюрт-
мачи ёки етказиб берувчилардан бири 
шартнома шартларини бажармаган 
тақдирда, аванс тўлови жабрланувчи 
фойдасига ўтказилади.

— Бундан ташқари, биржанинг давлат 
харидлари электрон савдо тизимларида 
буюртмачи ва етказиб берувчилар учун 
қўшимча қулайликлар яратилган, — дей-
ди Республика товар-хом ашё биржаси 
матбуот хизмати раҳбари Ҳикматил-
ло Тиллабоев. — Хусусан, биржанинг 
etender.uzex.uz электрон савдо тизими-
да маҳаллий ишлаб чиқарувчиларга нис-
батан 15 фоиз миқдорида преференция 
берилади. Мазкур имтиёз давлат харид-
ларида чет эллик етказиб берувчилар 
билан бир қаторда, камида учта маҳал-
лий ишлаб чиқарувчи иштирок этган тақ-
дирда, маҳаллий ишлаб чиқарувчилар 
таклифларини баҳолашда қўлланилмоқ-
да. Бунинг учун буюртмачи ва етказиб 

берувчилар ўзларининг шахсий каби-
нетлари орқали мазкур преференцияни 
қўллаш бўйича тегишли белгиларни қў-
йишлари талаб этилади. Имтиёз етказиб 
берувчининг таклифларини нарх қисми-
ни баҳолашда автоматик тарзда қўлла-
нилади.

Шу билан бирга, мазкур электрон 
савдо тизимида давлат харидлари бў-
йича тузилган шартномаларга қўшимча 
келишув тузиш имконияти ҳам яратил-
ди. Бунда, давлат харидлари бўйича 
тузилган шартнома бўйича тўлов жад-
валини ўзгартириш, бюджет буюртма-
чи ёки савдо ғолибининг реквизитлари 
ўзгарган тақдирда янгиланган реквизит-
ларни Молия вазирлигининг ғазначили-
гига юбориш мумкин.

Статистик маълумотларга қараганда, 
жорий йил бошидан буён давлат харид-
лари бўйича биржанинг xarid.uzex.uz 
электрон савдо тизимида тузилган би-
тимларнинг умумий ҳажми 2021 йилнинг 
мос даврига нисбатан 3,7 маротабага 
ошиб, қарийб 24,3 триллион сўмни таш-
кил қилди. Бунда бюджет ва корпоратив 
буюртмачилари маблағларининг тежа-
лиши 3,4 маротабага ўсиб, 3,8 триллион 
сўмга тенг бўлди.

ОЧИҚ РАҚОБАТ БУЗИЛГАНДА...

Амалдаги қонунга мувофиқ, давлат 
харидлари соҳасидаги давлат назора-
тини Ҳисоб палатаси, Бош прокуратура, 
Коррупцияга қарши курашиш агентлиги, 
Молия вазирлиги, Монополияга қарши 
курашиш қўмитаси амалга оширади. 
Касбий маҳорат ва масъулиятлилик, мо-
лиявий маблағлардан фойдаланишнинг 
аниқлиги, тежамкорлик ва самарадор-
лик, очиқлик ва шаффофлик, рақобат 
ва холислик, мутаносиблик, тизимнинг 
ягоналиги ва яхлитлиги, коррупцияга 
йўл қўймаслик давлат харидларининг 
асосий принциплари ҳисобланади. Бу 
принциплар давлат харидлари жараё-
нининг барча босқичларида устувор ту-
риши керак.

Аммо амалиётда ҳамма вақт ҳам қо-
нун талаблари тўла-тўкис бажариляпти, 
дейиш қийин. Томонлар масъулиятсиз-
лиги, манфаатнинг устун келиши дав-
лат харидлари тизимида қонун бузилиш 
ҳолатлари ва камчиликларни келтириб 
чиқармоқда.

Монополияга қарши курашиш қўми-
таси қошида вазирлик ва идоралар то-
монидан амалга ошириладиган давлат 

харидлари самарадорлиги ва натижа-
дорлигини масофавий таҳлил қилиш 
бўйича доимий равишда фаолият юри-
тувчи ишчи гуруҳи ҳам иш олиб боряпти.

 Қўмита ахборот хизматининг маъ-
лум қилишича, жорий йилнинг тўққиз 
ойи давомида қонун ҳужжатлари ва 
давлат органлари қарорларининг рақо-
бат муҳитига таъсирини баҳолаш мақ-
садида 5 та туман (шаҳар) ҳокимлиги 
томонидан қабул қилинган 884 та қарор,  
651 та фармойиш, 36 та баённома ҳам-
да  корхона ва ташкилотларга юборил-
ган 19518 та хат инвентаризациялари 
бўйича ўрганиш ўтказилди ва уларнинг 
якунлари бўйича жами 17 та қонун бузи-
лиш ҳолати аниқланди.

“Давлат харидлари тўғрисида”ги қо-
нун талабларига риоя этилиш юзасидан 
жами 1066 та тендер (танлов) савдоси 
ўтказилган бўлиб, 950 та харидда у ёки 
бу тарздаги камчиликлар аниқланган. 
Қўмита томонидан 551 та жисмоний 
ва юридик шахслар мурожаатлари ўр-
ганилди ва асоссиз олинган 1,3 мил-
лиард сўм маблағ уларнинг ҳисобига 
қайтарилиб, истеъмолчилар ҳуқуқлари 
тикланди. Шунингдек, 842 та рекла-
ма объектларини ўрганиш давомида  
107 тасида қонунчилик талаблари бузи-
лиши ва камчиликлар аниқланиб, улар-
ни бартараф этиш бўйича кўрсатмалар 
берилган.

Қайд этиш жоиз, жорий йил 14 январ-
да қабул қилинган “Ўзбекистон Респуб-
ликасининг айрим қонун ҳужжатларига 
ўзгартиш ва қўшимчалар киритиш тўғ-
рисида”ги қонун билан  Маъмурий жа-
вобгарлик тўғрисидаги кодекс 1758-мод-
да билан тўлдирилди.Унга мувофиқ:

— давлат харидлари режаларини, 
шу жумладан, режа-жадвалларини 
шакллантириш ва жойлаштириш тар-
тиби бўйича қонунчилик талабларига 
риоя этмаслик, давлат харидларини 
амалга ошириш чоғида махсус ахборот 
порталига давлат харидлари бўйича 
 эълонлар жойлаштириш, мажбурий му-
ҳокама ўтказиш тартиби ва муддатла-
рини ҳамда давлат хариди натижалари-
ни жойлаштириш муддатларини бузиш 
мансабдор шахсларга БҲМнинг 5 бара-
варидан 10 бараваригача миқдорда;

— давлат харидлари тўғрисидаги 
эълонларга ва харид ҳужжатларига 
қонунчиликда тақиқланган ҳамда рақо-
батни чекловчи ахборотни, ҳаволалар 
ва талабларни киритиш, харид ҳужжат-
ларини тасдиқлаш ҳамда буюртмалар-
ни шакллантириш тартибларини бузиш 
мансабдор шахсларга БҲМнинг 10 ба-
раваридан 15 бараваригача миқдорда;

— товарларни, ишларни ва хизмат-
ларни етказиб берувчиларни тендер 
ўтказиш йўли билан аниқлаш талабла-
рини бузиш мансабдор шахсларга БҲМ-
нинг 15 бараваридан 20 бараваригача 
миқдорда;

— давлат харидлари жараёнидаги 
аффилланганлик ва манфаатлар тўқ-
нашуви ҳақида давлат харидлари тўғ-
рисидаги қонунчиликда белгиланган 
тартибда хабар бермаслик мансабдор 
шахсларга БҲМнинг 20 бараваридан 30 
бараваригача миқдорда жарима солиш-
га сабаб бўлади. 

Абдурауф ҚОРЖОВОВ, 
иқтисодий шарҳловчи

ИМКОНИЯТЛАР МАРКАЗИ
ОРЗУ-УМИДЛАРИМИЗНИ АМАЛГА ОШИРИШГА ХИЗМАТ ҚИЛАДИ

Меҳнат ортидан топилган ризқ-насиба ҳамиша тотли. Ҳунар 
ошатар, меҳнат яшнатар, деб бежиз айтилмаган. Мана шу 
воситалар сабаб кўплаб қийинчиликларни енгиб ўтса бўлади. 
Қўлингиз ишда бўлса, тақдирнинг кутилмаган “туҳфа”лари ҳам 
сизнинг иродангизни бука олмайди.

Жасур ЖУМАЕВ,
Республика “Ҳунарманд” уюшмаси аъзоси, тадбиркор

имконини беради. Сомондан бирор 
асар яратаётганимда ўз орзуларимни 
тасвирлашга уринаман. Юртимиз ва 
халқаро миқёсда ўтказилаётган фести-
валь, танлов ва кўргазмаларда фаол 
иштирок этиб, ютуқларга эришдим, кўп-
лаб шогирдларга амалий санъат сир-
ларини ўргатдим. Албатта, ютуқларим 
замирида бизни қўллаб-қувватлашга 
қаратилган сиёсат ётади. 

Биласизми, инсон қадр топган юртда 
яшасангиз, имкониятингиз чеклангани-
ни ҳам ҳис қилмас экансиз. Республика 
“Ҳунарманд” уюшмасига аъзо бўлиб, 
кўплаб халқаро кўргазмаларда иштирок 
этиш баробарида ўзим сингари ёшлар-
ни амалий санъатга жалб қилиш, улар-
нинг ижодий имкониятларини ошириш 
бўйича маърузалар ўқидим, маҳорат 
дарслари ўтдим. 

Куни кеча давлатимиз раҳбарининг 

“Ногиронлиги бўлган шахслар жамият-
ларига тегишли ташкилотларни давлат 
томонидан қўллаб-қувватлаш ҳамда но-
гиронлиги бўлган шахсларнинг бандли-
гига кўмаклашишга оид қўшимча чора-
тадбирлар тўғрисида”ги қарори қабул 
қилинди. Имконияти чекланганларнинг 
ҳаёт сифати ва ижтимоий фаоллиги-
ни янада ошириш мақсадида қабул 
қилинган ҳужжат ногиронлиги бўлган 

шахсларнинг жамоат бирлашмалари-
га қарашли юридик шахсларни давлат 
томонидан қўллаб-қувватлаш бўйича 
амалга оширилаётган тизимли ишлар-
ни янада такомиллаштиради. 

Бизни қувонтиргани шуки, ҳужжат би-
лан ягона иштирокчиси ногиронлиги бўл-
ган шахсларнинг жамоат бирлашмалари 
ҳисобланган юридик шахслар томони-
дан ишлаб чиқариладиган маҳсулот-

ларнинг кўргазма ярмаркасини доимий 
тарзда ўтказиш йўлга қўйилади. Бу кўп-
лаб иқтидорли ҳунармандлар, тадбир-
корлар учун яхши имконият. Ҳудудлар-
да кўргазма ярмаркасини ўтказиш учун 
зарур павильонлар бепул ажратилиши 
чекка туманлар ва қишлоқларда яшаёт-
ган, қўлигул, аммо ўз маҳсулотларини 
бозорга олиб чиқишга, харидор топишга 
қийналаётган имконияти чекланган тад-
биркорларга енгиллик яратади. 

Жорий йилда тажриба тариқасида 
Нукус ва Тошкент шаҳарларида ҳамда 
2023 йилдан бошлаб қолган ҳудудларда 
ногиронлиги бўлган шахсларнинг банд-
лигига кўмаклашиш мақсадида “Им-
кониятлар маркази” ташкил этилиши 
чинакам янгилик бўлди. Бундай марказ-
лар имконияти чекланганларни касб-ҳу-
нарга ўқитиш, маданият, санъат, спортга 
оид қизиқишларини, орзу-мақсадлари-
ни амалга оширишда муҳим омил бў-
лади.  Қарорда белгиланганидек, ушбу 
марказ ногиронлиги бўлган шахслар 
ва иш берувчилар ўртасида мулоқот 
ўтказадиган ҳамда ногиронлиги бўлган 
шахсларнинг ҳуқуқлари ва қонуний ман-
фаатларини ҳимоя қиладиган ўзига хос 
майдонга айланади.

Жисмоний имконияти чекланган 
шахс саналсак-да, аслида биз учун им-
кониятлар чегарасиз. Улардан ўринли 
фойдаланиб, ўз устимизда ишласак, 
кўплаб марраларни забт этамиз. Ҳар 
бир кун инсон учун янги имконият. Ҳаёт 
синовлар, интилиш, меҳнат билан гў-
зал. Уни гўзал қилиш учун эса юқори-
даги каби енгилликлардан самарали 
фойдаланиб, бошқаларга ҳам ёрдам 
беришни ният қилдим. Ҳаётда қоқи-

лишлар ҳаммамизда учрайди. Буни бир 
сабоқ деб қабул қилиш керак. Нолиш 
эмас, айнан тик тура олиш бизни кат-
та марраларга бошлайди. Яхши кўрган 
касбимиз билан шуғулланишимиз учун 
зарур шароитлар яратилган. Мана шун-
дай эътибор учун раҳмат. Бунга катта 
ютуқларимиз, ҳунаримиз ва билимимиз 
билан жавоб қайтарамиз.

Асосий мақсадим — ўзим синга-
ри ёшларни санъат орқали ижтимоий 
ҳаётга мослаштириш. Ҳозир Бароқхон 
мадрасасидаги ижодий устахонамда 
шогирдларимга соҳа сирларини ўрга-
тиб келяпман. Қарорда белгиланган 
имкониятлардан фойдаланиб, ўз фао-
лиятимни янада кенгайтиришни ният 
қилдим. Ўқувчиларимнинг аксарияти ўз 
фаолиятини алоҳида йўлга қўйиб, ўз-
бек амалий санъати довруғини оламга 
ёймоқда. “Имкониятлар маркази” им-
конияти чекланган ёшларни жамиятга 
мослаштириш, фаоллигини ошириш 
мақсадида ноанъанавий тарзда маҳо-
рат дарслари ташкил қилинадиган ажо-
йиб маскан бўлади. 

Нозик дид билан ишланган бирор 
санъат асарини кўрганда бениҳоя қу-
вонамиз, кўнглимиз ёришади. Бундай 
ҳунарнинг яна бир жиҳати борки, у 
кишини жамиятда ўз ўрнини топишга, 
мақсади сари интилиб, ҳаётдан завқ-
ланиб яшашга ундайди. Мана шундай 
олий туйғу — ўзига ишонч имконияти 
чекланганлар учун катта аҳамиятга 
эга. Ташкил этилиши режалаштири-
лаётган марказ биз кабиларни меҳ-
натидан роҳатланиб, уни бошқаларга 
ҳам ўргатиб, бахтли яшашимизга хиз-
мат қилади. 

Статистик маълумотларга 
қараганда, жорий йил 
бошидан буён давлат 
харидлари бўйича 
биржанинг xarid.uzex.uz 
электрон савдо тизимида 
тузилган битимларнинг 
умумий ҳажми 2021 
йилнинг мос даврига 
нисбатан 3,7 маротабага 
ошиб, қарийб 24,3 
триллион сўмни ташкил 
қилди. Бунда бюджет ва 
корпоратив буюртмачилари 
маблағларининг тежалиши 
3,4 маротабага ўсиб, 3,8 
триллион сўмга тенг бўлди.

Яқинда Қарши туманидаги Дўстлик 
маҳалласининг номи ўзгартирилди. Ҳу-
дуд аҳолининг таклифи асосида “Хитой-
кенти” деб номланди. Номлаш жараёни 
Ўзбекистон Республикасининг “Геогра-
фик объектларнинг номлари тўғриси-
да”ги Қонунга асосан босқичма-босқич 
амалга оширилди, шу вақт оралиғида 
маҳалла фаоллари Турди бобо, Назар 
бобо, Мавжуда ая тинмай хабарлашиб 
турди. Аслида, мана шу иш ҳам ватан-
парварликнинг бир кўриниши. Ўзи яшаб 
турган қишлоғи, маҳалласи, кўчасининг 
номига бефарқ бўлмаслик — жонкуяр-
лик, элга қайишиш. Ёш авлоднинг та-
рихга бўлган меҳри, муҳаббатини юк-
салтириш йўлидаги бир қадам. Биргина 
сўз олис тарих садосини, залварини 
кўтариб юриши, ёшлар учун маълумот 
бериши, муҳими, шу ерда истиқомат 
қилаётган одамларнинг онгу шуурини 
бойитиши билан қадрли.

— Бу ном ортида биз яшаб турган 
ҳудуднинг қиёфаси бор, ўтмиши бор. 
Бу жойлардан Буюк ипак йўли ўтган. 
Карвонларнинг тўхташ жойлари бўл-
ган. Кент дейилиши ҳам шундан. Мана, 
қўлимдаги профессор Тўра Нафасов-
нинг “Қашқадарё қишлоқномаси” ки-
тобида маҳалламиз номи ҳақида аниқ 
маълумот берилган, — дейди маҳалла 
оқсоқоли Турди Мўминов. — Номлаш 
масаласига шунчаки қараб бўлмайди, 
ахир ном ўзидан ўзи пайдо бўлиб қол-
маган. Туманимизда Батош, Чароғил, 
Ғубдин, Кўчкак, Кахлак каби маҳал-
лалар бор. Ҳар бири ўз тарихига эга. 
Яхши эшитилмас экан, чиройли ном 
қўйиш керак, деб шошилинчда хато қи-
либ қўйиш ярамайди.

Ҳа, отахоннинг бу гапида жон бор. 
Айтилиши қулоққа хуш ёқмаяпти ёки 
бизнинг маҳалла ёки кўчамиз нега “Қир-
ғиз”, “Қозоқ”, “Ўтамайли”, “Синабоғ”, 
“Аччиғи” деб номланган дея ижтимоий 
тармоқларда чиқиш қилаётганларни 
маҳалла фаоллари, ёши улуғлар ёнига 
олиб, обдон тушунтириши керак. Бу уруғ 
номи экани, Ўтамайли — қирқ уруғининг 
бир таркиби — ўдамали, кўкдала уз, юз, 
жузларнинг бир уруғи — “ўтамали” сўзи-
дан келиб чиққанини айтиб, илм, билим 
бериши керак, токи, уларнинг саволла-
ри жавобсиз қолмасин. Ном замиридаги 
тарихни очиш учун ном яралган давр-
нинг тарихини варақлаш, мазкур ном 
учун асос бўлган ижтимоий, маданий, 
психологик, лисоний омилларни топиш 
керак, албатта.

2021-2022 йиллар мобайнида Қаш-
қадарё вилояти миқёсида қонунга но-
мувофиқ деб топилган 24 та жой номи 
бўйича топономик олимлар, тилшу-
нослар, адабиётшунослар иштироки-
да ўрганишлар олиб борилди, тарихий 
манбалар асосида, халқимизнинг бой 
қадриятлари, анъана ва яшаш тарзи-
нинг ўзига хос жиҳатлари бўйича аниқ 
манбалар излаб топилди. Тарихий жой 

Шу кунгача давлатимиз раҳбари ва 
ҳукуматимиз томонидан қабул қилин-
ган қарорлар ижросини таъминлаш 
мақсадида Ташқи ишлар вазирлиги то-
монидан хорижда ўзбек тилининг дав-
лат тили сифатидаги нуфузи ва мав-
қеини ошириш ҳамда уни кенг тарғиб 
қилиш бўйича тегишли механизмлар 
яратилди. Ўзбек тили дунёнинг кўплаб 
мамлакатларида 70 га яқин универ-
ситет ва 100 дан зиёд мактабда ўрга-
нилмоқда. Ўзбек тили ўқитилаётган 
давлатлар ичида биз билан алоҳида 
стратегик ҳамкорлик алоқалари ўрнат-
ган давлатлар сафи ҳам кенгайиб бо-
раётгани қувонарлидир. 

Хусусан, Жанубий Кореядаги етак-
чи олий таълим масканларидан бири 
ҳисобланган Ханкук хорижий тиллар 
университетида ўзбек тилини ўрга-
наётган талабалар сони бугунги кунда 
60 нафардан кўпроқни ташкил этмоқ-
да. Ушбу талабаларга ўзбек тилини 
ўргатиш билан бирга, уларни халқи-
мизнинг бой тарихи, маданияти, урф-
одат ва анъаналари билан таништи-
ришда университет профессори Ли 
Жи Ин, ватандошларимиз — профес-
сор Азиза Машраббекова ва фан док-
тори Дилноза Калонованинг ҳиссаси 
катта. Таъкидлаш жоизки, миллий 
байрамларимиз арафасида кореялик 
бу ёшлар ўзбек тилида равон сўзлаб, 
халқимизга қизғин байрам табрикла-
рини йўллаб келмоқда. Бу эса, ал-
батта, ўзбекистонликларга ўзига хос 
фахр бағишламоқда.

Яқинда “Ватандошлар” жамоат фон-
ди делегациясининг Ханкук хорижий 
тиллар университетида бўлиб, ушбу 
таълим муассасасида ўзбек тилини 
ўрганаётган корейс талабалари ҳамда 
уларнинг устозлари билан таржимон-
сиз дилдан суҳбатлашгани ҳам бугун 
она тилимизга қизиқувчилар сони кун 

Ёшларнинг хорижий тиллар бўйича 
билимини ривожлантиришга хизмат қи-
лувчи бепул дастурий таъминот плат-
формаси (инглиз тили — http://test.lpa.
gov.uz/ ҳамда немис тилини ўргатувчи 
масофавий таълим платформаси — 
http://de.lpa.gov.uz/) таркиби ва тузил-
масидан фойдаланиш ҳам бугуннинг 
долзарб вазифаларидан. Масофа-
вий таълим бўйича хизмат кўрсатувчи 

ИЛМ — ҚАЛБ ГАВҲАРИ

ВАТАНИЙ ИШ¯ БИЛАН...

ЭЛИМ ШАЪНИ, 
ТИЛИМ ЖИЛОСИ

Зиёда АМИНОВА,
Қашқадарё вилояти ҳокими маслаҳатчиси, журналист

номларининг сақлаб қолиниши таъмин-
ланди. 

Тарихдан маълумки, IХ-Х асрдан бош-
лаб, ўзбек тилининг мақомини оширишга 
бир неча бор уринишлар бўлган. Х аср-
да Ўзбекистон ҳудудида яшовчи туркий 
халқларнинг қарлуқ тоифасига мансуб 
аҳоли ташкил этган қорахонийлар дав-
лати асосчиси ўз ҳукмронлиги остидаги 
қабилаларни расмий сарой тили ҳисоб-
ланган — қорахонийлар тили номи ос-
тида бирлаштиради. Бу бугун биз ва сиз 
сўзлашаётган тил — ўзбек тили эди. 

“Биз ким мулки Турон, амири Тур-
кистонмиз...” дея хитоб айлаган Амир 
Темур салтанатида давлат ҳужжатла-
рининг туркий (ўзбек) тилида юритили-
шига эътибор қаратганди. “Темур тузук-
лари” Соҳибқирон раҳбарлиги остида, 
унинг девонида туркий тилда яратилган 
тарихий ва сиёсий асар экани ҳақида 
Муҳаммад Ҳайдар Мирзонинг “Тарихи 
Рашидий” асарида айтилади. 

Ҳазрат Навоий ўзбек тилининг жо-
зибасини шу тилда яратган асарлари 
орқали исботлаб берди. Мирзо Бобур 
таъкидлагани каби, “назири йўқ киши” 
бу тилда “кўп ва хўб” (яхши) ижод қилди. 
Ўзбек тилининг адабий тил сифатидаги 
мавқеини юксалтиришга муносиб ҳисса 
қўшди. Мутафаккир Алишер Навоий бо-
бомиз “Муҳокаматул луғатайн” асарида 
туркий лаҳжалар, ўша даврда яратил-
ган бадиий ва илмий асарларнинг лек-
сик-грамматик хусусиятларини фор-
сий тил хусусиятлари билан қиёслади. 
Халқ тилида кўплаб сўзларнинг адабий 
тилда қўлланилишини ҳамда Маҳмуд 
Кошғарийдан сўнг ўзбек ва бошқа тур-
кий халқларнинг тили грамматикасини 
илмий асослади. Шоирлар тили, адиб-
лар тили бўлган ўзбек тилининг нақадар 

латофатли эканини намоён қилди. Бир 
сўзнинг бир нечта маънодошларини 
изоҳлаш орқали сўзнинг шакли, туси ва 
мағзини, жозиба ва таъмини кўрсатди. 

Давлат арбоби ва шоир Бобур ўзи 
ҳам фиқҳ илмига доир “Мубаййин”, 
арузга доир “Муфассал” асарини ўша 
давр анъаналарига кўра араб тилида 
эмас, туркий тилда ёзди ва туркий ёзув 
“Хатти Бобурий”ни яратди. 

Маълумотларда келтирилишича, 
Абдурауф Фитрат ХХ аср бошларида 
она тилимизга Давлат тили мақомини 
бериш масаласини кун тартибига олиб 
чиқади. Оловқалб, маърифатпарвар 
боболаримиз ўзбек тилининг эртаси йў-
лида, миллатнинг “ойина ҳаёти” бўлган 
тили ва адабиёти учун мислсиз қайғур-
ди. Она тилига дахлдорлик, уни асраб-
авайлашни Исҳоқхон Ибрат “бу — ва-
таний иш” эканини ватаний ишқ билан 
айтса, Абдулла Қодирий “ўзбек тили 
камбағал эмаслиги, буни айтганларнинг 
ўзи камбағал” экани ҳақида бонг урди. 

 Миллатни уйғотувчи, ғоявий тарбия-
ловчи маёқ, бу — унинг уйғоқ фарзанд-
ларидир. Ўзбек тилининг ривожланиши 
тарихида бу яққол акс этади. 

1989 йил ўзбек тилига Давлат тили 
мақомининг берилиши халқимиз тақди-
ри учун ғоят юксак ютуқ бўлди. Орадан 
33 йилдан ортиқ вақт ўтяпти. Ўзбек тили-
нинг давлат тили сифатидаги нуфузи ва 
мавқеини ошириш иши — барчамизнинг, 
аввало, зиёлиларнинг виждоний иши. 

Бугун мамлакатимизда дадиллик 
билан ўзбек тилининг тараққиёти, ри-
вожини таъминлаш борасида аниқ чо-
ра-тадбирлар тизимли асосда олиб 
борилмоқда. Соҳага оид ишлар янги 
бир босқичга кўтарилди. Вазирлар Маҳ-
камасида Маънавият ва давлат тилини 
ривожлантириш масалалари департа-
менти ташкил этилди. Соҳага оид ил-
мий изланиш қилаётган мутахассислар 
жамланмоқда. Илмий тадқиқотларнинг 
залвари ортиб, соҳаларга оид турли лу-
ғатлар чоп этиляпти. 

Назаримизда, муҳим жиҳати, маз-
кур ишларнинг айни мавридида амал-
га оширилаётганлигидир. Давлатимиз 
раҳбари бу борада ҳар биримизга наму-
на кўрсатмоқда. Халқаро минбарларда, 
нуфузли саммит ва анжуманларда ўз-
бек тилида маъруза қилиб, дунё аҳли-
нинг эътиборини қаратмоқда. Бу ғурур, 
бу неча минг йиллик тарихга эга ўзбек 
тилига нисбатан оташин меҳрнинг ифо-
даси эмасми?

Дилни уйғотиш учун элга қайта-қай-
та юз тутиб, унинг сўз хазинасини ти-
нимсиз кашф этиш вақти келди. Бунда 
суҳбатдош излаб олисга йўл босманг. 
Улар ёнингизда, ота-онангиз, қадрдон-
ларингиз, элдошингиз. “Буғдой нонинг 
бўлмаса ҳам, буғдой сўзинг бўлсин”, 
дер эдилар бобом кўпинча суҳбат ора-
сида. Демак, айтилган сўз воситасида 
инсон қиёфаси бўлади. Буғдойдек ши-
рин, болдек таъмли, қуёшдек иссиқ чеҳ-
ра билан намоён бўлиш, она тилимизни 
қадрлаш иши — олий юмушга, ватаний 
ишққа айлансин!

Дунёларга таралсин 

сайин ортиб бораётганини яна бир бор 
исботлайди. 

Ўз навбатида, Берлинда жойлаш-
ган Гумбольдт номидаги универси-
тетнинг Марказий Осиё бўлимида 
хорижлик талабалар учун ўзбек тили 
курслари ташкил этилган. Ушбу бў-
лимда 2 та курсда 18 нафар талаба 
ўзбек тилини ўрганмоқда. Ўзбек тили 
курсларида қатнашувчиларнинг сони 
келиб тушадиган мурожаатларга кўра 
ҳар йили ўзгариб туради. Ушбу курс-
ларни тугатган талабаларнинг акса-
рияти кейинчалик Ўзбекистоннинг 
сиёсий-иқтисодий, илмий-маданий 
ҳаётига оид мавзуларда диплом ёки 
илмий ишлар ҳимоя қилишга иштиёқ 
билдирмоқда. Жумладан, универси-
тетда Марказий Осиё бўлими раҳба-
ри, ўзбек тили ва адабиёти билимдо-
ни, таниқли олима, “Дўстлик” ордени 
соҳибаси профессор Ингеборг Баль-
дауф хорижлик ёшларга ўзбек тили-
дан сабоқ бериб келмоқда.

И.Бальдауф Ўзбекистонда жадид-
чилик ҳаракатининг ёрқин намоянда-
лари Чўлпон, Беҳбудий ва Фитрат ҳаё-
ти ва ижодини чуқур ўрганган. Ушбу 
изланишлари натижасида “XX аср ўз-
бек адабиёти” монографиясини ёзиб, 
немис ва ўзбек тилларида нашр эт-
тирган. У, шунингдек, Ўзбекистон халқ 
ёзувчиси Шукруллонинг “Кафансиз 
кўмилганлар” асари ва ёзувчи Учқун 
Назаровнинг “Чаён йили” романини 
немис тилига таржима қилган.

Америка Қўшма Штатларида эса  
7 та олий таълим масканида ўзбек ти-
лини ўргатиш курслари ташкил этилган. 
Индиана, Огайо, Вайоминг, Чикаго, Ари-
зона университетлари, “Сиэтл- Ўзбек ма-
ҳалласи” ватандош уюшмаси, Бритиш 
Колумбия университети ҳузуридаги ўз-
бек тилини ўқитишнинг онлайн курслари 
шулар жумласидан.

Шунингдек, ҳозирги вақтда ваколат-
хона билан биргаликда Ўзбекистон 
Президентининг 2022 йил 22 майдаги 
“Музейларда хизматлар соҳасини ри-
вожлантириш чора-тадбирлари тўғри-
сида”ги, “Ўзбекистон Қаҳрамони, Ўз-
бекистон халқ шоири Абдулла Орипов 
уй-музейини ташкил этиш тўғрисида”-
ги қарорларидан келиб чиқиб, АҚШда 
адибнинг уй-музейини ташкил этиш 
ҳамда ушбу масала билан боғлиқ таш-
килий ишларни ҳал қилиш имконият-
лари ўрганиб чиқилмоқда.

Жорий йил 21 сентябрь куни мамла-
катимизнинг Боку шаҳридаги элчихо-
наси томонидан Озарбайжон Миллий 
фанлар академияси (ОМФА) билан 
ҳамкорликда Давлатшоҳ Самарқан-
дийнинг “Тазкират уш-шуаро” (“Шоир-
лар бўстони”) китобининг озарбай-
жон тилига таржима қилинган нашри 
тақдимоти ташкил этилди. Тадбирда 
Ўзбекистоннинг Озарбайжондаги эл-
чихонаси вакиллари, Озарбайжон — 
Ўзбекистон парламентлараро ишчи 
гуруҳи раҳбари, депутат Э.Ибраги-
мов, академия раҳбарияти ва ходим-
лари, видеоконференцалоқа орқали 
мамлакатимиз олий ўқув юртлари ва-
киллари иштирок этди.

Тадбирда сўзга чиққанлар “Тазкират 
уш-шуаро” асари нафақат Озарбайжон-
ни, балки бутун туркий дунёни қамраб 
олганини таъкидлади. Ушбу китобнинг 
озарбайжон тилига таржима қилиниши 
давлатларимиз ўртасидаги алоқаларни 
янада чуқурлаштиришга хизмат қили-
шига алоҳида урғу берилди.

Бундан ташқари, Даниядаги “Ўз-
бек ташаббуслари” уюшмаси раҳбари 
Маърифат Акбарова Орхус шаҳрида 
ўзбек оилалари орасида ўзбек тили ва 
миллий қадриятларини сақлаб қолиш, 
ўзбек фарзандларига ўзбек тили, та-
рихи, маданияти ва анъаналарини ўр-
гатиш бўйича курслар ташкил қилгани 
алоҳида таҳсинга сазовор.

Жорий йилда, шунингдек, хори-
жий ҳамкорлар билан ишлашда она 
тилимиздан фаол фойдаланишни 
таъминлаш мақсадида Ташқи ишлар 
вазирлиги ҳузуридаги Халқаро муно-
сабатлар бўйича ахборот-таҳлилий 
марказ ходими И.Шамсимуҳамедов-
нинг Вазирлар Маҳкамаси ҳузуридаги 
Ўзбек тилини ривожлантириш жамғар-
маси билан ҳамкорликда “Дипломатик 
терминлар изоҳли луғати” 1000 нусха-
да нашр этилди ва юртимиздаги ман-
фаатдор ташкилотлар ҳамда хорижда-
ги дипломатик ваколатхоналаримизга 
тарқатилди. 

Албатта, ўзбек тилининг хориждаги 
нуфузини юксалтириш йўлида амал-
га оширилиши лозим бўлган ишлар 
талайгина. Жумладан, ҳозир биз хо-
рижий фуқароларни ўзбек тилига ўр-
гатишга мўлжалланган замонавий ва 
сифатли ўқув қўлланмалар яратиш, 
уларни мунтазам такомиллаштириб 
боришга ҳаракат қиляпмиз. Чет эллик-
ларга ўзбек тилини ўргатишга ихтисос-
лашган ўқитувчиларни тайёрлашни 
йўлга қўйиш ҳамда мамлакатимизда 
нашр этилаётган янги адабиёт ва қўл-
ланмаларни хорижга тезкор равишда 
етказиб бериш механизмини яратиш 
бўйича ҳам қатор вазифалар белги-
ланган. Мазкур вазифаларни адо этиш 
бизга жуда катта масъулият юклаши 
билан бирга, юксак шараф ҳам бағиш-
лайди. Зеро, элимиз шаъни, тилимиз 
жилоси дунё бўйлаб таралишига му-
носиб ҳисса қўшиш бахти ҳамиша қал-
бимизга равшанлик олиб киради. 

1989 йил 21 октябрда “Давлат тили ҳақида”ги тарихий 
қонун қабул қилинган кун севинчлари, ҳаяжонлари ҳамон 
ёдимизда. 2020 йил 10 апрелда “Ўзбек тили байрами 
кунини белгилаш тўғрисида”ги қонун қабул қилиниши эса 
барчамизнинг руҳиятимизни, кўнглимизни янада равшан 
қилди. Ғуруримиз, номусимиз, шаънимиз бўлмиш она 
тилимиз мавқеи янада юксалиб бораётганидан бошимиз 
кўкка етди. Энди ҳар йили 21 октябрь санаси нафақат бутун 
мамлакатимиз бўйлаб, балки дунёнинг турли бурчакларида 
катта байрам сифатида нишонлаб келинмоқда. 

Анвар АБДУҲАЛИМОВ,
ташқи ишлар вазири маслаҳатчиси

Э²ТИЁЖ, ИШТИЁ¯ ВА ИНТИЛИШ
Ҳозир мактабгача, умумий ўрта ва олий таълим 
муассасаларида хорижий тилларни ўқитишда 
зарур шарт-шароитлар яратилаётгани алоҳида 
эътиборга молик. Чунки айнан шу орқали 
ёшларнинг хорижий тиллар бўйича билимини 
ривожлантиришга хизмат қилувчи ахборот-
методик таъминотни яратишга эришилмоқда.

Хуршид МАМАТҚУЛОВ,
Хорижий тилларни ўрганиш ва 
оммалаштириш агентлиги бўлим бошлиғи 

ушбу платформа олис ҳудудда яшай-
диган ёшларнинг инглиз тили бўйича 
билимини оширишда эътиборга молик 
дастурий восита вазифасини ўтай-
ди. Абитуриентлар энг кўп берадиган 
саволлардан бири — уларнинг тил 
ўрганишда қайси босқичда эканлиги-
дир. Бундан ташқари, мазкур тизим 

 ўрганувчига компьютер имкониятла-
рини ўзлаштириш, ундан  самарали 
фойдаланиш орқали ўқитувчи билан 
индивидуал ишлаш жараёнини муво-
фиқлаштирувчи восита сифатида ҳам 
хизмат қилади. Хусусан, ўқитувчилар 
билим ва малакасини электрон назорат 
қилиш талаб қилинадиган  билимлар 

мажмуасининг сифатини аниқлаш 
муаммосини ҳал қилиш имконини бе-
ради. Мазкур платформа билан энди 
хорижий тилларни ўрганиш янада осон. 
Бунинг учун ўқувчининг ўзида хоҳиш, 
интилиш бўлса бўлди.

Мазкур ишларнинг мантиқий давоми 
сифатида мамлакатимизда Ўзбекис-
тон Республикаси Президенти соврини 
учун “Хорижий тилларни ўқитиш бўйича 
энг яхши мактаб” танлови бўлиб ўтди. 
Танловнинг туман (шаҳар) босқичида 
жами 8065 та мактабдан 40325 нафар 
ўқувчи иштирок этди. Ўқувчиларнинг 
37075 нафари инглиз, 1800 нафари не-
мис, 1450 нафари француз тили бўйича 
баҳоланди. 

Танловнинг биринчи босқичи яку-
нига кўра, республика бўйича 207 та 
мактаб танловнинг иккинчи (вилоят) 
босқичига тавсия этилди. Улар ора-
сида 205 та мактаб инглиз тили ва  
2 та мактаб француз тилидан иштирок 
этди. Танловнинг туман босқичидан 

жами 1035 нафар ўқувчи вилоят босқи-
чига йўлланмани қўлга киритди. 

Танловнинг иккинчи (вилоят) бос-
қичи Халқ таълими вазирлиги билан 
 ҳамкорликда тасдиқланган қўшма қарор-
га асосан жорий йилнинг апрель ойида 
ташкил этилди. Танловнинг туман босқи-
чи учун биринчи ўринга — 100 миллион 
сўм, иккинчи ўринга — 75 миллион сўм, 
учинчи ўринга — 50 миллион сўм миқдо-
ридаги ваучерлар ҳамда вилоят босқичи 
учун биринчи ўринга — 250 миллион сўм, 
иккинчи ўринга — 200 миллион сўм ва 
учинчи ўринга — 150 миллион сўм миқ-
доридаги ваучерлар тақдим этилди.

Республика босқичида жами 14 та 
мактабдан 70 нафар ўқувчи иштирок 
этиб, биринчи ўринга (Тошкент шаҳри 
жамоаси) — 500 миллион сўм, иккинчи 
ўринга (Бухоро вилояти жамоаси) — 
400 миллион сўм ҳамда учинчи ўрин-
га (Тошкент вилояти) — 300 миллион 
сўм миқдорида пул мукофотлари бе-
рилди. Таъкидлаш жоизки, республика 

 босқичи ғолиблари йил охиригача Буюк 
Британияга 1 ҳафталик таълим саёҳа-
тига боради. 

Танловнинг республика босқичида 
иштирокчиларнинг тинглаб  тушуниш 
(listening), ёзиш (writing), гапириш 
(speaking) ва ўқиш (reading) кўникма-
лари Буюк Британиянинг Cambridge 
Assessment English ташкилотининг хал-
қаро Linguaskill тестлари асосида синов-
дан ўтказилди.

Мазкур сертификат бўйича B2 ва ун-
дан юқори натижа кўрсатган иштирокчи-
ларга республикамизнинг олий таълим 
муассасаларига кириш имтиҳонларининг 
инглиз тили қисми бўйича максимал балл 
берилди.

Тил ўрганишга иштиёқи баланд 
йигит-қизларимизнинг саъй-ҳаракат-
ларини кўрган чоғимизда шоир Аваз 
Ўтарнинг “Ҳар тилни билув эмди бани 
одама жондир”, деган мисралари ёдга 
тушади. Ҳақиқатан, тил билмоқ ҳам-
ма замонларда ҳам инсон камолотида 
катта ўрин тутади. Айни пайтда ёш ав-
лод учун барча имконият ва шароитлар 
яратилаётган экан, биз, ўқитувчи-педа-
гоглар ҳам ташаббус ва ғайратимиз би-
лан бу жараёнга ўз ҳиссамизни қўшмо-
ғимиз зарур. 

1989 ЙИЛ ЎЗБЕК 
ТИЛИГА ДАВЛАТ 
ТИЛИ МАҚОМИНИНГ 
БЕРИЛИШИ 
ХАЛҚИМИЗ ТАҚДИРИ 
УЧУН ҒОЯТ ЮКСАК 
ЮТУҚ БЎЛДИ. 
ОРАДАН 33 ЙИЛДАН 
ОРТИҚ ВАҚТ 
ЎТЯПТИ. ЎЗБЕК 
ТИЛИНИНГ ДАВЛАТ 
ТИЛИ СИФАТИДАГИ 
НУФУЗИ ВА 
МАВҚЕИНИ 
ОШИРИШ ИШИ — 
БАРЧАМИЗНИНГ, 
АВВАЛО, 
ЗИЁЛИЛАРНИНГ 
ВИЖДОНИЙ ИШИ. 

Энг пок ва тоза тушунчалар 
мажмуаси, миллат, юрт 
тақдири билан уйқашиб кетган 
гўзал тафаккур — маънавият. 
Она тилига бўлган ҳурмат 
эса маънавиятнинг юксак 
чўққисидир. Миллатсеварлик, 
ватанпарварликнинг мактаби йўқ, 
у қонда бўлади, жонда улғаяди, 
йиллар давомида пишади, камолга 
етади, ишда, сўзда, амалда акс 
этади. Вақти келса, жон билан 
ҳисоб бермоқ учун тайёр туради. 
Ўз эгасининг кимлигини ошкор 
этади, этаверади. Чўлпон, Қодирий, 
Эркин Воҳидов, Абдулла Орипов 
ёки Ҳалима Худойбердиева 
миллатсеварликни бирон-бир 
мактабга ёки курсга қатнаб 
ўрганган дейсизми? Йўқ, у жоннинг 
жон жойида улғайган, томирда ниш 
отган. 

Аммо мана шу оддийлигини йўқот-
маган хотин-қизлар бугун кечаги қишлоқ 
аёли эмас. Энди улар илм олиб, касб-
ҳунар эгаллаяпти, оила, уй-рўзғор иш-
ларидан ортиб, турли соҳаларда меҳнат 
қиляпти, оддий ишчидан раҳбарлик да-
ражасигача кўтариляпти. Ҳозирги қишлоқ 
аёлининг дунёқараши ҳам, интилиш ва 
мақсадлари ҳам Янги Ўзбекистон исло-
ҳотларига мос тарзда ўзгариб боряпти. 
Иқтисодиётнинг турли тармоқларида 
банд хотин-қизлар улуши 60 фоиздан ош-
гани бунинг яққол исботи.

Дунёда қишлоқ аёлларига бағишлан-
ган алоҳида сана бор. 15 октябрь — Хал-
қаро қишлоқ аёллари куни 2019 йилдан 
буён юртимизда ҳам нишонланмоқда. 
Бу байрам жамики қишлоқ аёлларининг 
кунидир. Ўз жойини қадрлаб, киндик 
қони тўкилган ер, заминга эҳтиром билан 
яшаётган, ҳудудини ободонлаштираёт-
ган ўзи нозик, аммо иродаси метиндек 
бардошли матонат соҳибаларининг куни. 
Шоира Зулфия Мўминова таърифлага-
нидек, оддий, лекин олтинга тенг қишлоқ 
аёлининг байрамидир.

Журналист аҳлининг бир одати бор, 
бирор қаҳрамон топдими, у ҳақида ёз-
магунича тинчимайди. Аслида, қишлоқ 
аёлининг ҳар бири алоҳида қаҳрамон. 
Аммо уларнинг ҳам орасида шундай хо-
тин-қизлар борки, нафақат оилада, балки 
жамиятда ҳам фаол. Уй-рўзғор юмушла-
ри, бола парваришидан ортиб, турли со-
ҳаларда муваффақиятга эришиб, бўш иш 
ўринлари яратяпти, юрт фаровонлиги ва 
иқтисодиёт ривожига муносиб ҳисса қў-
шиб келмоқда. 

ИМКОНИЯТ ҲАММА ЖОЙДА 
БИР ХИЛ, ФАҚАТ ҲАРАКАТ 

ҚИЛИШ КЕРАК

Тошкент вилояти Оққўрғон туманининг 
энг чекка қишлоғи — “Навбаҳор” МФЙга 
бордик. Ҳудуд асосан қишлоқ хўжалиги 
маҳсулотлари етиштиришга ихтисослаш-
ган. Йиллар давомида бу ерда саноат ва 
бошқа соҳалар ривожланмаган. Қўлида 
ҳунари бор хотин-қизлар узоқ туманлар 
ёки пойтахтга қатнаб ишлашга мажбур 
бўлган. Бунинг имконини қила олмагани 
эса доимий иши — қишлоқ хўжалигида 
банд бўлиб, томорқасида маҳсулот етиш-
тирган. 

Охирги йилларда ҳудуд аҳолиси анча 
жонланди. Туманда ишлаб чиқариш кор-
хоналари, тикувчилик цехлари пайдо 
бўлгач, кўплаб аёллар бандлиги таъмин-
ланди. Яратилаётган имкониятлардан 
фойдаланаётган хотин-қизларнинг бепул 
ўқув курсларини тамомлаб, ўз ишини 
бошлашга қизиқиши ортди. Президенти-
мизнинг 2022 йил 7 мартдаги “Оила ва хо-
тин-қизларни тизимли қўллаб-қувватлаш-
га доир ишларни янада жадаллаштириш 
чора-тадбирлари тўғрисида”ги фармони 
эса юртимизнинг минглаб аёллари каби 
бу қишлоқ хотин-қизларини ҳам дадил ҳа-
ракатга ундади.

Шулардан бири 29 ёшли Феруза Со-
йипова. У ўз қишлоғида тикувчилик йў-
налишида иш ўринлари яратишга қарор 
қилиб, кичик кооперация ташкил этди. 
Бизга ҳамроҳлик қилган Оққўрғон тумани 
ҳокимлиги мутасаддиларининг айтишича, 
ушбу қишлоққа саноатнинг кириб келаёт-
ганида Феруза сингари хотин-қизларнинг 
ҳиссаси катта. Таърифини эшитгач, бўл-
ди, шу аёл ҳақида ёзамиз, дея танлаган 
қаҳрамонимизнинг кичик тикувчилик хо-
насига бордик. Хотин-қизлар бир хил иш 
кийимида. Феруза олдимга келиб, ўзини 
таништирганида, жуссалари кичиккина, 
ёшгина кўринишдаги аёл эканини кўриб, 
ҳайрон қолдим. Турмуш қурганига 8 йил 
бўлган, 2 фарзандли қишлоқ аёлига сира 
ўхшамасди, гўё бу ердаги доимий меҳнат 

Жойларга чиқиб мақола ёзишнинг гашти бошқача. 
Айниқса, чекка ҳудудларга бориб, оддий қишлоқ аёли билан 
суҳбатлашиш доим мароқли. Улар содда, самимий. Ёлғон 
гапиролмайди, борини айтади. Орада бўлади: журналистнинг 
саволига “қандай гапирсам сизларга маъқул, нима дейишим 
керак?” дейдигани. Бироқ озгина суҳбатдан кейин яна ўша 
оддий ва жайдари қишлоқ аёлига айланади. 

Ирода ТОШМАТОВА,
“Янги Ўзбекистон” мухбири

унинг кўринишига таъсир ўтказа олма-
гандек. Бунга ундаги шукроналик ҳисси, 
туғилиб ўсган жойига меҳри сабаб бўлса 
керак (шукроналик борасидаги сўзим-
нинг исботини сал кейинроқ келтираман). 
Қатъияти, дадил ва чаққон ҳаракатлари, 
тийрак ва ўзига ярашган сўзамоллигини 
кўргач, 6 ойдаёқ 20 нафар хотин-қизни иш 
билан таъминлагани сирини англадик. 

— Коллежнинг бошланғич таълим йў-
налишини тамомлагач, ҳамширалик кур-
сига қатнаб юрдим, — дейди Феруза узоқ 
давом этган суҳбатимиз асносида. — Бир 
куни отам дўстининг аёли парда тикиши, 
унга шогирдликка тушиб, бу ҳунарни ҳам 
ўрганиб қўйсам, ўзимга фойда бўлишини 
айтиб қолди. Очиғи, оиламизда чевар-
лар бўлмагани учун уддалашимга кўзим 
етмасди. Аммо устозим бу ҳунарни меҳр 
билан, жуда яхши ўргатдиларми, икки 
ойда парда тикишни эплаб кетдим... 

Феруза ўн йилдан бери тикувчилик би-
лан шуғулланиб, хонадонида келинлар 
учун сарпо кийимлари ва қутилари, пар-
далар тикиб яхшигина даромад топарди. 
Бир ойда ўртача 4-5 та пардага буюртма-
си бўлган. Аммо аёл энди фаолиятини 
кенгайтиришга қарор қилди. Бунинг учун 
маҳалла фаоллари ўтказадиган ҳар бир 
йиғилишда қатнашиб, шу йўналишда бе-
рилаётган имтиёзлар, иш бошлашнинг 
йўл-йўриғини ўрганиб борди. Ғоялари 
ҳақида мутасаддиларга ҳам билдириб 
қўйди.

— Биз чекка ҳудудда яшаганимиз 
учун аёлларимизнинг аксарияти Тош-
кентга бориб ишлаб келади, — дейди 
Феруза. — Бориб-келиш 4 соатлик йўл. 
Қарасам, уларнинг анча вақти йўлга 
кет япти. Ахир, кўплари ёш келин ёки ёш 
она. Улар узоққа қатнамасин, шу ернинг 
ўзида ишлаб, кўпроқ вақтини оиласи 
билан ўтказсин, деган мақсадда кичик 
кооперация ташкил этишни ўйладим. 

Айтайлик, Тошкентда ўртача 2-2,5 мил-
лион сўм даромад топишади. Мен ҳам 
шу ерда 1,2-1,8 миллион сўм ойлик бер-
япман. Ишига қараб, бу маблағ ошиб 
боради...

Бир куни ҳоким ёрдамчиси Феру-
зага қўнғироқ қилди. Уни чақириб суҳ-
батлашди ва ёш тадбиркор учун 10 
кишилик субсидия ажратадиган бўлди. 
Ягона шарти — Феруза иш билан таъ-
минлайдиган хотин-қизлар “Аёллар 
дафтари” ва “Ёшлар дафтари” рўйха-
тидан олиниши керак эди. Орадан бир 

ой ўтар-ўтмас, айтилган маблағ таъ-
минотчига ўтказиб берилди ва Феруза  
5 та тикув машинаси олди. Ўзидаги  
3 та билан тикув машиналари сони  
8 тага етди. Шу йилнинг апрель ойида 
кичик кооперация ташкил қилди. 10 на-
фар кам таъминланган, ишсиз хотин-
қизни ёнига олиб, уйида иш бошлади. 

Аввалига ички бозор учун болалар ки-
йимлари тикди. Кейин катталар кийимига 
ўтилди. Даромад ҳам, иш ҳам ёмон бўл-
мади шекилли, энди Феруза жойини кен-
гайтириб, янада кўпроқ хотин-қизни иш 
билан таъминлаш ҳақида ўйлай бошлади.

— Биз шундай иштиёқ билан ишладик-
ки, бора-бора уйим кичиклик қила бошла-
ди, — давом этади қаҳрамонимиз. — 10 
кишига иш бера оляпманми, ундан ҳам 
кўпроғига иш топа оламан, деган мақ-
садда каттароқ жойда ишни давом этти-
риш истаги пайдо бўлди. Туман ҳокимига 
таклифимни айтгандим, қишлоғимиздаги 
маданият саройидан жой ажратди. Битта 
фирма билан 2 мингта жинси костюмча 
тикиш бўйича шартнома туздик. Ҳозир 
кичик тикувчилик цехимда 20 хотин-қиз 
ишлаяпти. Яқинда уларнинг сони 30 на-
фарга етади. 

Чевар аёлларнинг қўли-қўлига тег-
майди. Ҳатто суҳбатга тортганимизда 
ҳам вақтларини қизғангандек бўлиш-
ди. Шунга қарамай, бир аёл кўнглида-
гиларни айтди. Тикувчиликдан хабари 
бўлишига қарамай, тикув машинаси 
йўқлиги сабаб ишсиз экан. Оиласи 
анча қийналиб қолгани, ишлай деса, 
қишлоқда бирор тикувчилик корхона-
си бўлмагани, туманда борлари узоқ-
лик қилганини айтиб қолди. Бир куни 
Феруза унинг уйига бориб, иш так-
лиф қилганида қанчалик қувонганини 

 изоҳлар экан, кўзлари худди ўша кун-
дагидек порлаб кетди.

Кооперацияда бир кунда 80-100 та 
жинси костюм тикилади. Буюртма туга-
гач, бозор учун барча турдаги текстиль 
маҳсулотлари тикишда давом этишади. 
Яқинда ҳудуддаги бозорчадан жой олиш-
ни ҳам режа қилишган. Феруза яна битта 

хона олиш ҳаракатида. Чунки яна 40-50 
кишини иш билан таъминламоқчи. Келгу-
сида катта тикувчилик цехи қуриб, ишга 
туширишни ҳам кўзлаган. Ажаб эмас, бир 
ўзи бутун қишлоқ аёлларини иш билан 
таъминласа. 

— Туманимизда 108 минг аҳоли яшай-
ди, — дейди Оққўрғон туман ҳокими ўрин-
босари, Оила ва хотин-қизлар бўлими 
бошлиғи Гулнора Абдуназимова. — Шун-
дан 50 мингдан зиёдини хотин-қизлар 
ташкил қилади. Туманимиз аграр ҳудуд, 
асосан, қишлоқ хўжалигига мослашган. 
Аста-секин саноат кириб келяпти. Чекка 
қишлоқларда ҳам кичик цехлар пайдо 
бўл япти. Хотин-қизлар бандлигини таъ-
минлаш йўналишида субсидиялар ажра-
тиш, касб-ҳунарга ўқитиш кенгайди. Бит-
та цех очилиши ортидан ўнлаб аёллар 
иш билан таъминланяпти. 

Ферузани яхшигина тадбиркор экани-
га гувоҳ бўлдик. Аммо қишлоқ аёли ҳар 
қанча ишбилармон бўлмасин, аввало, 
уй-жойини тинчитиши керак. Қаҳрамони-
мизнинг ҳам иш куни, одатда, саҳар ту-
риб нонушта тайёрлаш, сигир соғиб, оила 
аъзоларига сут ва қаймоқ тортиқ этишдан 
бошланади. Феруза буларнинг барига 
қандай вақт топишига бир оз ишонмага-
нимиз учунми, бизни уйига таклиф қилди. 

Ферузанинг ўзи каби хушчақчақ, бир 
гапириб, ўн куладиган, тилидан “қизим” 
сўзи тушмайдиган қайнонаси Шоҳиста 
Сойипова кутиб олди. Келинидан меҳ-
монлар учун иссиқ нон ёпишини сўради. 
Тандир қизиб турибди. Феруза дарҳол  
тандирда нон ёпди. Анчадан бери хо-
надонда ёпилган, иссиққина тандирдан 
узилган бундай мазали нонларни емаган 
эдим. Болалигим, бувим ёпган нонлар 
ёдимга тушди.

Умуман, қишлоқ ҳаёти кўпчилик учун 
оғир меҳнатга тўладек туюлади. Тўғри, 
қишлоқда шаҳарга нисбатан меҳнат доим 
кўпроқ бўлган. Улардаги шароитлар ҳам 
ўта юқори даражада эмасдир балки. Ле-
кин улар ҳар кунидан рози ва бахтиёр, 
оддий, ҳашаматдан йироқ бўлган оддий 
уйларда шукроналик ҳисси билан яшаёт-
ганини кўриш қийин эмас. Меҳр-оқибат 
йўқолмаган бу жойларда қўни-қўшнилар 
бир-бирининг уйига эшикни тақиллатмас-
дан ҳам кириб келишга ҳадди сиғади. Шо-
ҳиста опа эса келинининг чаққонлиги, ҳар 
ишни уддалашидан мамнун. Ўзи ҳам ти-
кувчиликни касб қилган қайнона тадбир-
кор келинининг ишларига кўмаклашади. 

— Ҳеч қачон шаҳарга кетиш, шаҳар-
да яшаш орзуси бўлмаган, — дейди 
Феруза. — Айниқса, ҳозир мамлакати-
мизда ҳамма учун бирдек шароитлар 
яратилаётган даврда. Масалан, оддий 
қишлоқ аёли бўла туриб, менга 60 мил-
лион сўм субсидия ажратилиши катта 
нарса. Имкониятлардан фақат тўғри 

фойдаланиш керак. Қайтанга, биз ўз 
қишлоғимизни ривожлантириб, бу ерда 
тадбиркорликни йўлга қўйишимиз учун 
имкониятлар кўпроқ. Чунки кўп соҳалар 
энди кириб келяпти. Бундай вақтда бир-
биримизни уйғотишимиз керак. Ҳозирги 
қишлоқ аёллари анча ривожланиб бор-
япти. Ҳам илм олишда, ҳам ишбилар-
монликда бировдан кам эмас. Озгина 
ҳаракат, кичик ишимизни ҳам ҳеч ким 
эътибордан четда қолдирмаяпти. Қолга-
ни энди ҳар бир инсоннинг ўзига боғлиқ.

Феруза 20 сотих ер ҳам олган. Оила 
биринчи ҳосил сифатида мош етиштир-
ди. Яқинда ҳосилни йиғиб олишади. Энг 
асосийси, хонадон эгаларининг бари ҳа-
ракатда. Барча ўз меҳнати билан оила 
даромади, мамлакат тараққиётига ҳисса 
қўшяпти. 

“ҚИШЛОҚДА ЯШАШ 
БАХТ-КУ!” 

Кейинги манзилимиз узумчиликда донг 
таратган Паркент тумани бўлди. Албатта, 
туманга узум етиштирадиган энг машҳур 
фермер аёллардан бирини излаб бордик. 
Қаҳрамонимиз Гавҳар Ризаева Заркент 
қишлоғида яшар экан. Йўл анча олис. 
Туманнинг қир-адирликларидан ўтиб, ба-
ланд тепаликлари томон чиқиб бордик. 
Пишиқчилик мавсуми эмасми, йўл бўйи 
бир нечта кичик бозорчаларга кўзимиз 
тушди. Асосан мева-сабзавотлар хариди. 
Айниқса, узумни айтмайсизми, ризамат-
дан тортиб, тойфи навларигача яшиклар-
да тахланиб турибди. 

Манзилга етгунча турли усулда парва-
ришланаётган узумзорларга кўзимиз туш-
ди. Ҳатто майиз тайёрлаш цехи ҳам бор 
экан. Қуритиш учун махсус ускуналарга 
осиб қўйилган узумлар узоқдан ҳам кўри-
ниб турибди. Шундай қилиб, поёнсиз узум-
зорнинг қоқ ўртасида жойлашган Ризамат 
бозорига етиб бордик. Гавҳар опанинг 
узумзори бозорнинг ёнгинасида экан.

— 2006 йилдан буён фермер хўжали-
ги сифатида фаолият юритамиз. 86 гек-
тар ер майдонимиз бор, шундан 40 гекта-
ри узумчилик боғлари, — дейди “Заркент 
гавҳари” кўп тармоқли фермер хўжалиги 
раҳбари Гавҳар Ризаева. — Хўжаликда 
5 турга яқин нав, хусусан, майизбоп киш-
миш, экспортбоп пушти тойфи, ички бо-
зорга чиқариладиган ризамат, сўғдиёна 
ҳамда винобоп узум етиштирилади. Бу 
ерлар лалми, яъни сув чиқмайдиган қу-
руқ бўлгани боис, узум етиштиришга қу-
лай. Чунки ток кўчати 5 йиллик новда ҳо-
лидан ўтиб, ўзини тиклаб олгач, деярли 
суғоришни талаб қилмайди. Йилда бир 
марта — куз-қиш мавсумидаги қор-ём-
ғир сувига тўйиниб олса кифоя. Кўпчи-
лик ана шу тажрибани қўллайди. Ҳатто 
ёз ойларида токни суғорган фермерлар 
ҳосил аксинча камайганини кузатган. Ток 
ўзи беш бўғимли куртакдан кўкаради. 
Кўчат экилганидан кейин узум ҳосили 5 
йил деганда нишона беради. Унгача вақ-
тида агротадбирлар қилиниб, суғорила-
ди, яхши қаралиши керак. Ундан кейин 
сувсиз ҳам ҳосил бераверади. Токнинг 
илдизи жуда бақувват бўлади, намлик-
ни яхши сақлайди. Ҳосили йилдан-йилга 
кўпайиб боради. Ҳозир Паркентда 60-70 
йиллик токзорлар бор, бизники эса 30 
йиллик. Олдинги йили 175 тонна узум 
олдик, бу йилги мўлжалимиз — 250 тон-
на. Ҳосил октябрнинг охиригача тўлиқ 
териб олинади. 

Гавҳар опа узумчилик сир-асрорлари-
ни қайнотаси — машҳур боғбон Тожибой 
Ризаевдан ўзлаштирган. Энди ўзи тажри-
бали соҳибкорлар қаторида. 40 та оила-
вий пудратчи ишчиси бор. Ҳар бир оила 
бир гектардан узумзорни парваришлай-
ди. Ҳосил пишгач, тенг ярмини олади. 

Қишлоқ тепалигидан қараб, қатор туш-
ган узумзорларни кўриб одам ҳайратга 
тушади. Заркентда 2,5 минг гектардан 
ортиқ узумзор бор экан. Аксариятида йи-
ғим-терим авжида. Кимдир ҳосилни бо-
зорга олиб чиқса, бошқа биров узумнинг 
бир қисмини хонадонида қуритиб, майиз 
қилади. Аҳоли хонадонларининг аксария-
тида узум сақлаш жойлари бор. Узум сен-
тябрь ойида қуритишга илинади. Қизиғи, 
қуёш керак бўлмайди, салқин жойда қури-
тилади. Майиз 2,5-3 ойда тайёр бўлади. 
3 килограмм кишмишдан ўртача 1 кило 
майиз олинар экан.

Гавҳар опа хонадонида ҳам ҳар йили 
10-12 тонна узум қуритилиб, майиз тай-
ёрланади. Майизбоп узумларнинг бир 
қисми кластерларга сотилади. Айни 
пайтда пушти рангли тойфи териляпти. 
Уларнинг мазасини бир тотган инсон 
таъмини унутмайди...

Яшикларга терилган узумларни катта 
юк машинаси олиб кетди. Гавҳар опанинг 
айтишича, узумнинг бу нави қадоқланиб, 
фермер хўжалигининг 700 тонна сиғимга 
эга музлаткичларига тахланади. Қишда 
узумлар хорижга экспорт қилинади. Маҳ-
сулотга асосан Россия, қозоғистонлик 
тадбиркорлар харидор. Жорий йилдан 
узумлар Қирғизистонга ҳам чиқариляпти. 
Аёл бу йил илк бор карам экспортини ҳам 
йўлга қўйиб, яхши даромад олди. 

Узум ҳосили териб олингач, бошқа ҳу-
дудлардаги каби ток ерга кўмилмайди. 
Бир оз бошқачароқ, ток новдалари ерга 
ётқизилиб, ўзининг барглари билан ёпи-
лар экан. Заркентликларнинг аксария-
ти токни шу усулда совуқдан сақлайди. 
Яқинда Гавҳар опа “Аграр соҳа аёлла-
ри уюшмаси” аъзоси сифатида Навоий 
вилоятига бориб, ўз тажрибаси билан 
ўртоқлашиб қайтди. Навоийликлар ток 
новдаларини кўмишдан олдин токзорга 
қорамолларни ҳайдаб, баргларини еди-
рар экан. Опа бу усулда новдаларга ҳам 
шикаст етиши, келаси йили ҳосил яхши 
бўлмаслигини, у тавсия этган усулни қўл-
лаб кўришларини айтди. Буни кўрсатиб 
бериш учун у ерга яна борадиган бўлди.

Фермерликдан шунча ҳосил олиб, ях-
шигина даромад топаётган аёл қишлоғини 
яхши кўриши табиий. Аммо барибир аёл-
да. Балки шаҳар шароитида, сигир-бузоқ, 
дала ишларидан узоқда яшагиси келар, 
деган ўй билан қишлоқ шароити унга қан-
чалик маъқул экани билан қизиқдик.

— Қишлоқда яшаш бахт-ку! — деди 
кўзлари чақнаб аёл. — Тоза ҳаво, сў-
лим табиат, ўзгача сокинлик. Буларни 
фақат қишлоқдан топиш мумкин. Шаҳар 
шароитида деярли ҳамма нарса сотиб 
олинади. Бизда эса егулик маҳсулотла-
римизнинг аксарияти ўзимиздан чиқади. 
Ҳозир 40 дан ошган бўлсам, шу ёшга ки-
риб меҳнатдан қочмаганмиз. Тонг саҳар 
туриб, нон ҳам ёпамиз, болаларга ҳам 
қараймиз, далада ҳам ишлаймиз, уйга 
бориб, сигир ҳам соғамиз. Буларнинг 
гашти бошқача. Ҳам соғлом, тетик бўла-
миз. Дангаса бўлиб қолмаймиз.

Энг асосийси, бугунги қишлоқ аёли 
аввалгисидан тубдан фарқ қилади. 
Ҳозир ҳамма ишлардан ортиб, аёлла-
римиз илм олишга, тадбиркорлик қи-
лишга, ўзига қараб, дам олишга ҳам 
вақт топяпти. Замонавий қишлоқ аёли-
ни кўриб, ҳеч ким уйида сигир соғади, 
демайди. Негаки, хотин-қизлар ҳамма-
сини ўрнига қўйяпти, улгуряпти. Мана, 
ўзимиз ҳам узум етиштириш орқасидан 
уйлар қуряпмиз, тўйлар қиляпмиз, хо-
риж давлатларида дам олиб келяпмиз. 
Ҳаммаси меҳнатимиз ортидан. Давла-
тимизда шунга яраша имконият, ша-
роитлар яратиб бериляпти-да. Ҳоким 
ёрдамчилари уйма-уй юриб, одамлар-
нинг шароитини ўрганиб, ёрдам беряп-
ти. Масалан, ўзимнинг ён қўшним оғир 
касалга чалинди. 3 нафар ёш фарзанди 
билан қийналиб қолди. Ҳоким ёрдамчи-
си уйига бориб, субсидия асосида 3 та 
тикув машинаси олиб берди. Ҳозир ўша 
аёл олдига яна иккита қўшнисини олиб, 
тикувчиликдан даромад кўриб келяпти. 
Ўзим ҳам кўпроқ қийналган, боқувчиси 
йўқ хотин-қизларни иш билан таъмин-
лашга ҳаракат қиламан. Ҳаммамиз бир 
ёқадан бош чиқариб ҳаракат қилсакки-
на, юртимиз ривожланиб, фаровон бў-
либ бораверади. 

Суҳбатни тамомлаб, шаҳарга қайтаёт-
ганда бир танишим ёдимга тушди. Ўзи 
ёш йигит, билагида кучи бор, олий маълу-
мотли. Шунга қарамай, иш йўқ, деб уйида 
ўтиради. Маҳаллага чиқ дейишса, улар-
нинг берадиган кичик “ҳиммати” нима ҳам 
бўларди, дейди. Шунда, Феруза Сойипо-
ванинг “кичик нарсалардан катта даро-
мад олиш мумкин, ҳаракат қилган эриша-
ди”, деган гапи хаёлимдан ўтди. Гавҳар 
Ризаеванинг “давлатимиз одамларнинг 
қўлига қармоқ бериб, керак бўлса балиқ-
ни ҳам тутиб бераётган шароитда, ўша 
балиқни оғзига солиб, чайнаб ютолмаёт-
ган одамларга ҳайрон қоламан”, деган 
сўзларини эсладим...

ОДДИЙСАН, ОЛТИНСАН, 
ЖОНЛАРГА ЖОНСАН


